
ᓄᓇᓕᐸᐅᔭᐃᑦ ᐃᖃᓗᐃᑦ 

ᔮᓐᓄᐊᕆ 8, 2019 ᐅᓐᓄᒃᑯᑦ 6-ᒥ 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᕕᖏᓐᓂ 

 

ᐅᐸᑦᓯᒪᔪᑦ ᑲᑎᒪᔨᓂᑦ 

ᒪᐃᔭ ᒫᑦᑕᓕᓐ ᕆᐊᑦᕘᕐᓐ 

ᒪᐃᔭᐅᑉ ᑐᓪᓕᐊ ᕉᒪᐃᓐ ᓯᑏᕙᓐᓴᓐ 

ᑲᑎᒪᔨ ᑯᑑᓚ ᒪᑦᓵᔨ (ᐅᖄᓚᐅᑎᒃᑯᑦ ᑲᑎᒪᖃᑕᐅᔪᖅ) 

ᑲᑎᒪᔨ ᔭᐃᓴᓐ ᕋᓵᓐ  

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᓄᐊ ᐸᐸᑦᓯ 

ᑲᑎᒪᔨ ᑲᐃᐅᓪ ᓴᐳᕐᑦ 

 

ᐅᐸᑦᓯᒪᖕᖏᑦᑐᑦ 

ᑲᑎᒪᔨ ᓴᐃᒪᓐ ᓇᑖᖅ 

 

ᐅᐸᑦᓯᒪᔪᑦ ᐃᖅᑲᓇᐃᔭᕐᕕᒻᒥᑦ 

ᐊᐃᒥ ᐃᐅᓪᒎᕐᔅᒪ, ᑎᒥᐅᔪᒥ ᐊᖏᔪᖅᑳᒻᒪᕆᐅᑲᐃᓐᓇᖅᑐᖅ 

ᓯᐅᕆ ᕉ, ᑮᓇᐅᔭᓕᕆᓂᕐᒥᑦ ᐊᖏᕈᑎᒍᑦ ᐃᖅᑲᓇᐃᔭᖅᑎ 

ᐋᓐᑐᕆᐊ ᓯᐱᑦᔪᕐ, ᑐᓴᐅᒪᑎᑦᓯᓕᕆᓂᕐᒥᑦ ᐊᐅᓚᑦᓯᔨ 

ᔨᓂ ᐄᓯᒪᐃᓕ, ᑐᓵᔨ/ᑐᑭᓕᐅᕆᔨ 

ᑖᒥ ᐆᕐᓐᔅ-ᑐᐊᐃᕌᓐ, ᐊᖏᔪᖅᑲᐅᑎᓂᑦ ᐃᑲᔪᖅᑎ 

 

ᑐᑦᓯᐊᕐᓂᖅ 

 

ᑲᑎᒪᔨ ᐊᑯᒪᓕᒃ ᒪᑐᐃᕐᓯᓚᐅᖅᑐᖅ ᑲᑎᒪᓂᕐᒥᑦ ᑐᑦᓯᐊᓂᒃᑯᑦ 6-ᒨᖅᑎᓪᓗᒍ ᐅᓐᓄᒃᑯᑦ. 

 

ᑲᑎᒪᔨ ᓇᑖᖅ ᒪᑐᐃᕐᓯᓚᐅᖅᑐᖅ ᑲᑎᒪᓂᕐᒥᒃ ᑐᑦᓯᐊᖅᑐᓂ 6-ᒨᖅᑎᓪᓗᒍ ᐅᓐᓄᒃᑯᑦ. 

 

ᐊᖏᖅᑎᑦᓯᓂᖅ 

 

ᐱᑕᖃᖕᖏᑦᑐᖅ 

 

ᑲᔪᓯᑎᑕᐅᓂᖏᑦ  ᑲᑎᒪᔾᔪᑎᑦᓴᑦ 

 

ᐱᖁᔨᕗᖔᓕᐅᕈᑎ #19-01 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕋᓵᓐ 

ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ            

ᑲᔪᓯᑎᑕᐅᔪᑦ ᑲᑎᒪᔾᔪᑎᑦᓴᑦ ᑎᑎᕋᕐᓯᒪᓂᖏᑦ ᐊᓯᔾᔨᖅᑕᐅᓗᑎᒃ: ᐃᓚᔭᐅᓗᑎᒃ (1) 

ᒪᑐᓯᒪᓗᑎᒃ ᑲᑎᒪᐅᑎᑦᓴᒥᑦ ᒪᓕᒐᓕᕆᔪᒥᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

1. ᑲᑎᒪᔾᔪᑎᒥᓃᑦ 

  

ᐃ) ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᒥᓂᖏᑦ 30-ᖓᓂᑦ - ᓅᕖᐱᕆ 27, 

2018 

 

ᐱᖁᔨᕗᖔᓕᐅᕈᑎ #19-02 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕋᓵᓐ 

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ            

 

ᓯᑎᒃᑯᑦ ᑲᑎᒪᔨᖏᑕ ᑲᑎᒪᔾᔪᑎᒥᓂᖏᑦ ᑲᑎᒪᓂᕐᒥᑦ 30 ᓅᕖᐱᕆ 27, 2018. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᐃ) ᐸᕐᓇᐅᑎᓕᕆᓂᕐᒥᑦ ᐊᒻᒪ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᑲᑎᒪᔨᕋᓛᑦ 

ᑲᑎᒪᓂᕐᒥᑦ 8 - ᑏᓰᐱᕆ 3, 2018 

 

ᐱᖁᔨᕗᖔᓕᐅᕈᑎ #19-03 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ    

  

ᐸᕐᓇᐅᑎᓕᕆᓂᕐᒥᑦ ᐊᒻᒪ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᑲᑎᒪᔨᕋᓛᑦ ᑲᑎᒪᔾᔪᑎᒥᓂᖏᑦ 8 

ᑲᑎᒪᑎᓪᓗᒋᑦ ᑏᓰᐱᕆ 3, 2018. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

2. ᑲᑎᒪᔾᔪᑎᓄᑦ ᐊᕝᕕᐊᕈᑎᓖᑦ ᓇᓗᓇᐃᕐᓯᕕᖓᑦ 

  

 ᐱᑕᖃᖕᖏᑦᑐᖅ 

  

3. ᐅᖃᕆᐊᖅᑐᕐᓯᒪᔪᑦ 

 

ᐃ) ᒐᐃᐳᕆᐅᓪ ᒧᐊᕆᐅᓪ, ᓄᐊᖦᐅᐊᔅᑎᐅᓪᑯᓐᓂᑦ ᐅᖄᓚᐅᓯᕆᔨᒃᑯᓐᓂᑦ 

 

ᒐᐃᐳᕆᐅᓪ ᒧᐊᕆᐅᓪ, ᐊᐅᓚᑦᓯᔨᐅᔪᖅ ᒐᕙᒪᓕᕆᔨᓂᑦ ᐱᓕᕆᖃᑎᖃᕐᓂᕐᒥᑦ ᐊᒻᒪ 

ᓄᓇᓕᕐᓂᒥᐅᑕᓂᑦ ᐱᓕᕆᖃᑕᐅᑎᑦᓯᓂᕐᒥᑦ, ᑐᖕᖓᓱᑦᑎᑦᓯᓚᐅᖅᑐᖅ ᓯᑎᒃᑯᓐᓂᑦ ᓴᐃᒻᒪᑎᒥᑦ 

ᖁᒻᒧᐊᑎᑦᓯᖁᓪᓗᓂᒋᑦ ᓇᓪᓕᐅᓂᕐᓯᐅᕈᑎᐅᓗᓂ ᐊᕐᕌᒎᓕᖅᑐᓂᑦ 9 ᐊᑐᖅᑕᐅᓕᖅᑐᖅ 

ᐅᖃᖃᑎᒌᑦᑕ ᐱᐅᓪᑯᑦ ᐅᖄᓚᐅᓯᕆᔨᒃᑯᑦ ᐅᓪᓗᖓᓂ ᔮᓐᓄᐊᕆ 30.  ᐊᕐᕌᒍᑕᒫᖅ, 

ᐱᐅᓪᑯᑦ ᐅᓪᓗᕐᒥᑦ ᓇᓗᓇᐃᕐᓯᕙᑦᑐᑦ ᑭᒃᑯᑐᐃᓐᓇᕐᓂᑦ ᐅᓂᒃᑳᖃᑦᑕᖁᔨᓪᓗᑎᒃ 

ᒪᑭᒋᐊᕈᑎᒥᓂᖏᓐᓂᑦ ᐊᒻᒪ ᓂᕆᐅᓐᓂᕐᒥᓂᑦ ᖃᓄᖅ ᑲᓇᑕᒥᐅᑕᓂᑦ ᑭᒃᑯᑐᐃᓐᓇᑦᓯᐊᓂᑦ 

ᐃᓱᒪᖏᑎᒍᑦ ᐋᓐᓂᐊᖃᖅᐸᑦᑐᑦ ᐅᕝᕙᓘᓐᓃᑦ ᐃᑲᔪᕐᓱᐃᕙᑦᑐᑦ ᐃᓱᒪᑎᒍᑦ ᐋᓐᓂᐊᓕᓐᓂᑦ. 

 

ᐃᓱᒪᓕᕆᓂᒃᑯᑦ ᐋᓐᓂᐊᓇᖕᖏᑦᑐᓕᕆᓂᖅ ᐱᔾᔪᑎᒻᒪᕆᐅᕙᒻᒪᑦ ᐃᖃᓗᓐᓂ ᐊᒻᒪ 

ᓄᓇᕘᓕᒫᒥ ᓱᕐᓗ.  ᒫᓐᓇᒧᑦ, ᐱᐅᓪᑯᑦ ᐊᒻᒪ ᑲᑐᔾᔨᖃᑎᒋᔭᖏᑦ ᑲᒻᐸᓂᒐᓚᐅᔪᑦ 

ᐃᑲᔫᑎᖃᕐᓯᒪᓕᖅᑐᑦ ᑮᓇᐅᔭᒃᑯᑦ $93.4 ᒥᓕᐊᓐᖏᓐᓃᑦᑐᓂᑦ ᐃᑲᔫᑎᑦᓴᓂᑦ ᐃᓱᒪᒃᑯᑦ 

ᐋᓐᓂᐊᔪᓕᕆᓂᕐᒧᑦ ᐱᓕᕆᐊᑦᓴᓂᑦ ᑲᓇᑕᒥ ᓇᒥᑐᐃᓐᓇᖅ, $1 ᒥᓕᐊᓐᖏᑦ ᐅᑭᐅᖅᑕᖅᑐᒥ 

ᑲᑐᔾᔨᖃᑎᒌᓅᖅᑕᐅᓗᑎᒃ ᓲᕐᓗ ᓄᓇᕗᑦ ᑲᒪᑦᓯᐊᖅᑐᒃᑯᓐᓄᑦ ᐃᑲᔪᖅᑎᓄᑦ ᐅᖄᓚᐅᑎᒃᑯᑦ, 

ᐊᓕᐊᓇᐃᑦᓕᕆᔨᒃᑯᑦ ᐃᓱᒪᒃᑯᑦ ᐋᓐᓂᐊᔪᓕᕆᓂᕐᒥᑦ ᐅᔾᔨᕈᓱᓕᖅᑎᑦᓯᒋᐊᕐᓂᕐᒥᑦ 

ᓄᓇᓕᓐᓅᐸᓐᓂᖏᓐᓄᑦ, ᐊᒻᒪ ᐃᓵᑦᓯᒪᒋᑦ ᐃᓅᓯᕐᒥᑦ ᑲᑎᒪᔨᓄᑦ.  ᐱᐅᓪᑯᑦ ᖁᓚᖕᖏᑦᑐᑦ 

$100 ᒥᓕᐊᓐ ᑮᓇᐅᔭᑎᒍᑦ ᓄᐊᑕᐅᓯᒪᔪᑦ ᖄᖏᖅᑕᐅᓛᕐᓂᖓᓄᑦ ᔮᓐᓄᐊᕆ 30-

ᖑᓕᖅᐸᑦ, ᐊᒻᒪ ᐃᑲᔫᑎᐅᓛᕐᒪᑕ ᐃᓱᒪᓕᕆᔾᔪᑎᓄᑦ ᐱᓕᕆᐊᑦᓴᓄᑦ ᑲᓇᑕᒥ ᓇᒥᑐᐃᓐᓇᖅ. 

 

ᐱᐅᓪᑯᑦ ᑐᖕᖓᓱᑦᑎᑦᓯᕗᑦ ᐃᖃᓗᓐᓂ, ᐅᐊᑦᕼᐅᐊᕐᒥᑦ ᐊᒻᒪ ᔨᐊᓗᓇᐃᒥᑦ ᓴᐃᒻᒪᑎᒥᑦ 

ᖁᒻᒧᐊᑦᓯᖁᓛᖅᑐᒋᑦ ᑕᑯᑦᓴᐅᑎᑦᓯᓛᕐᒪᑕ ᐱᖓᓱᐃᑦ ᐅᑭᐅᖅᑕᖅᑐᒥ ᐊᖏᔪᖅᑳᖃᕐᕕᐅᔪᑦ 

ᐃᑲᔪᕐᓱᐃᓂᖃᕐᒪᑕ ᐅᖃᖃᑎᒌᓐᓂᕐᒥᑦ ᐊᒻᒪ ᐱᑕᖃᕈᓐᓃᖅᑎᑕᐅᓗᑎᒃ ᖃᓄᖅ 

ᐃᓱᒪᒋᔭᐅᔾᔪᑎᐅᕙᑦᑐᑦ ᐃᓱᒪᑎᒍᑦ ᐋᓐᓂᐊᓕᓐᓂᑦ. 

 

ᐱᖁᔨᕗᖔᓕᐅᕈᑎ #19-04 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

  

ᑲᑎᒪᔩᑦ ᓴᐃᒻᒪᑎᒥᑦ ᖁᒻᒧᐊᑎᑦᓯᓛᖁᔭᐅᓗᑎᒃ 2019-ᒥ ᐱᐅᓪᑯᑦ ᐅᖃᖃᑎᒌᑦᑕ ᐅᓪᓗᖓᓂ. 

 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

4. ᐱᔾᔪᓯᐊᖅᑐᑦᓴᑦ ᐊᒻᒪ ᐃᓕᑕᕆᔭᐅᔪᑦᓴᑦ 

  

 ᐱᑕᖃᖕᖏᑦᑐᖅ 

 

5. ᑲᑎᒪᔨᓂᑦ ᐅᖃᐅᑎᑦᓴᑦ 

 

ᒪᐃᔭ ᕆᐊᑦᕘᑉᓐ ᖁᔭᓐᓇᒦᕈᒪᓚᐅᖅᑐᖅ ᐊᒻᒪ ᐅᖃᐅᓯᕆᓗᒋᑦ 123 ᒎᓕᕆᔨᒃᑯᑦ 

ᐱᓕᕆᑦᓯᐊᑐᒻᒪᕆᐊᓘᓚᐅᕐᓂᖏᓐᓄᑦ ᖁᕕᐊᓱᕝᕕᒻᒥ ᐱᖕᖑᐊᑎᑦᓯᕙᑦᑐᑎᒃ, ᐊᒥᓱᓄᑦ 

ᐅᐸᑦᑕᐅᑦᓯᐊᖅᐸᓚᐅᖅᑐᓂᑦ, ᐊᒻᒪᑦᑕᐅᖅ ᓂᕆᕕᔾᔪᐊᖅᑎᑕᐅᑎᓪᓗᒋᑦ.  ᐱᐅᓚᐅᖅᑐᖅ 

ᐅᓐᓄᑕᒫᑦᓯᐊᖅ ᐱᖕᖑᐊᑎᑦᓯᕙᓚᐅᕐᒪᑕ ᖁᕕᐊᓱᕝᕕᐅᓂᖓᓂ ᐊᒻᒪ 

ᑲᔪᓯᑦᓯᐊᖅᑐᒻᒪᕆᐅᓚᐅᕋᒥᒃ, ᔮᓐᓄᐊᕆ 1-ᒥ ᐱᖕᖑᐊᖅᑎᑕᐅᑲᓐᓂᒻᒪᕆᓕᓚᐅᖅᑐᑦ.  

ᐅᖃᓚᐅᖅᑐᖅ 123 ᒎᓕᕆᔨᒃᑯᑦ ᑲᑎᒪᔨᕋᓛᖏᑦ ᖁᔭᓕᓯᒪᔪᒻᒪᕆᐅᓚᐅᕐᒪᑕ ᓯᑎᒃᑯᑦ 

ᐃᑲᔪᓚᐅᕐᓂᖏᓐᓄᑦ, ᐱᓗᐊᖅᑐᒥ ᐱᖕᖑᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ 

ᐱᖕᖑᐊᕈᑎᓂᑦ ᐊᑭᓕᕐᓱᐃᔨᐅᓚᐅᖅᑐᑦ. 

 

ᒪᐃᔭ ᕆᐊᑦᕘᑉᓐ ᖁᔭᓐᓇᒦᓚᐅᖅᑐᖅ ᐊᒻᒪ ᐅᖃᐅᓯᕆᓪᓗᓂᒋᑦ ᑕᐃᒃᑯᐊ ᐋᖅᑭᑦᓱᐃᓚᐅᖅᑐᑦ 

ᖁᒻᒧᐊᔫᖅᑎᑦᓯᓪᓗᑎᒃ ᔮᓐᓄᐊᕆ 1-ᒥ ᐅᓐᓄᒃᑯᑦ 7:45-ᒥ ᐊᒻᒪ ᐅᓐᓄᐊᒃᑯᑦ ᖁᓛᓅᕐᒪᑦ. 

 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐅᖃᐅᓯᕆᓚᐅᖅᑕᖏᑦ ᓄᓇᒃᑰᔫᒃᑯᑦ ᐃᒥᖅᑕᖅᑎᐅᔪᑦ, 

ᐅᓪᓗᕐᓯᐅᑎᖓᑦ ᒥᑦᓯᖃᑦᓯᐊᓚᐅᕈᓐᓃᕐᒪᑦ ᖃᓄᖅ ᐋᖅᑭᑦᓯᒪᓂᕆᓚᐅᖅᑕᖏᑦ ᕿᑲᕐᓇᐃᑦ 

ᐅᓪᓗᐃᑦ ᐱᔾᔪᑎᒋᓪᓗᒋᑦ.  ᐃᖅᑲᓇᐃᔭᖅᑎᐅᔪᑦ ᐃᒥᖃᖅᑎᑦᓯᒍᓐᓇᓚᐅᕐᒪᑕ ᕿᑲᕐᓇᓂ, 

ᑕᒪᓐᓇᓕ ᖁᔭᒋᔭᒻᒪᕆᐅᓚᐅᖅᑐᖅ ᑕᐃᒃᑯᓄᖓ ᓄᓇᒃᑰᔫᒃᑯᑦ ᐃᒥᖃᖅᑎᑕᐅᕙᑦᑐᓂᑦ.  

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐊᐱᕆᓚᐅᖅᑐᖅ ᐊᐃᒥ ᐃᐅᓪᒎᕐᔅᒪᒥᑦ, ᑎᒥᐅᔪᒥᑦ 

ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᒥᑦ, ᐃᖅᑲᓇᐃᔭᖅᑏᑦ ᐅᖃᐅᔾᔭᐅᖁᓪᓗᒋᑦ ᖁᔭᒋᔭᐅᓂᖏᓐᓂᑦ 

ᑲᑎᒪᔨᓂᑦ ᐃᖅᑲᓇᐃᔮᕆᕙᑦᑕᖏᓐᓂᑦ. 

 

ᒪᐃᔭ ᕆᐊᑦᕘᑉᓐ ᐅᖃᓚᐅᖅᑐᖅ ᐅᖃᐅᔾᔭᐅᕙᒃᑲᒥ ᖁᕕᐊᒋᔭᓕᓐᓂᑦ ᓄᓇᓕᕐᓂᒥᐅᑕᓂᑦ 

ᖁᔭᓐᓇᒦᖅᐸᒻᒪᑕ ᐃᖅᑲᓇᐃᔭᖅᑎᓂᑦ ᓇᓗᓇᐃᕐᓯᒪᕙᑦᑐᓂᑦ ᐃᒥᕐᒧᑦ ᐊᒻᒪ ᑭᓈᓗᓐᓄᑦ 

ᐱᔨᑦᓯᕋᖅᐸᓚᐅᖅᑐᓂᑦ ᖁᕕᐊᓱᕝᕕᐅᓂᖓᓂ. 

 

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᖁᐊᕐᓇᕐᓯᓕᕐᒥᒻᒪᑦ ᓯᓚ ᐊᒻᒪ ᐃᖅᑲᐃᑎᑦᓯᒍᒪᓪᓗᓂ 

ᓄᓇᓕᕐᓂᒥᐅᑕᓂᑦ ᐅᔾᔨᕈᓱᑦᓯᐊᖃᑦᑕᖁᓪᓗᒋᑦ ᓇᐅᒃᑯᑦ ᐱᓱᓕᕐᒪᖔᕐᒥᑦ, ᐱᓗᐊᖅᑐᒥ 

ᐃᖏᕐᕋᓂᖃᓗᐊᖅᑎᓪᓗᒍ. 

   

ᑲᑎᒪᔨ ᐸᐸᑦᓯ ᖁᔭᓐᓇᒦᓚᐅᖅᑐᖅ ᑲᑎᒪᔨᐅᖃᑎᒥᓂᒃ, ᐸᖅᑭᐊᖃᖅᐸᑦᑐᓂᑦ ᐊᒻᒪ 

ᐃᑲᔪᖅᐸᑦᑐᓂᑦ ᐊᑭᓕᕐᓱᖅᑕᐅᒐᑎᒃ ᖁᕕᐊᓱᕝᕕᐅᓂᖓᓂ. 

 

6. ᑭᖑᕙᕆᐊᖅᑕᐅᓯᒪᔪᑦ ᐱᔭᑦᓴᑦ ᐊᒻᒪ ᑲᑎᒪᔨᓅᖅᑕᐅᓯᒪᔪᑦ 

   

 ᐱᑕᖃᖕᖏᑦᑐᖅ 

 

7. ᒪᓕᒐᕋᓛᓕᕆᓂᖅ  

  

ᐃ) ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᕋᓛᒥᑦ (ᓂᑦ) 

 

ᐱᑕᖃᖕᖏᑦᑐᖅ 

 

ᐱ) ᑐᓪᓕᐊᓂ ᐅᖃᓕᒫᕐᓂᖅ ᒪᓕᒐᕋᓛᒥᑦ (ᓂᑦ) 

 

ᐱᑕᖃᖕᖏᑦᑐᖅ 

 

      ᑎ) ᐱᖓᔪᐊᓂ ᐊᒻᒪ ᑭᖑᓪᓕᖅᐹᖓᓂ ᐅᖃᓕᒫᕐᓂᖅ ᒪᓕᒐᕋᓛᒥᑦ (ᓂᑦ) 

i) ᑲᑎᕐᓱᕐᓯᒪᔪᑦ ᐊᑭᓕᕆᐊᓖᑦ ᐊᒻᒪ ᐊᑭᓕᐅᑎᐅᖁᔭᐅᔪᓂᑦ ᒪᓕᒐᕋᓛᑉ 

ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔾᔪᑎ ᒪᓕᒐᕋᓛᖅ 867 

 

ᐱᖁᔨᕗᖔᓕᐅᕈᑎ #19-05 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ           

  

ᐱᖓᔪᐊᓂ ᐊᒻᒪ ᑭᖑᓪᓕᖅᐹᖓᓂ ᐅᖃᓕᒫᖅᑕᐅᖁᓪᓗᒍ ᑲᑎᕐᓱᕐᓯᒪᔪᑦ ᐊᑭᓕᕆᐊᓖᑦ ᐊᒻᒪ 

ᐊᑭᓕᐅᑎᐅᒋᐊᓖᑦ ᒪᓕᒐᕋᓛᑉ ᑎᑎᕋᕐᓯᒪᓂᖏᓐᓂᑦ ᐊᓯᔾᔩᔾᔪᑎ ᒪᓕᒐᕋᓛᖅ 867. 

ᓈᒻᒪᓴᖅᑐᑦ - ᓴᐳᕐᑦ, ᓯᑏᕙᓐᓴᓐ, ᕋᓵᓐ, ᒪᑦᓵᔨ, ᐸᐸᑦᓯ  

ᐊᑭᕋᖅᑐᖅᑐᖅ - ᐊᑯᒪᓕᒃ 

ᑲᔪᓯᔪᖅ 

 

8.      ᐱᔭᑦᓴᑐᖃᐃᑦ 

  

 ᐱᑕᖃᖕᖏᑦᑐᖅ 

 

9. ᓄᑖᑦ ᐱᔭᑦᓴᑦ 

 

ᐃ) ᐅᖃᒪᔭᐅᑎᑦᓴᖅ - ᓯᑎᒃᑯᑦ ᑲᑎᒪᔨᕋᓛᖁᑎᖏᑦ 

 

ᒪᐃᔭ ᕆᐊᑦᕘᑉᓐ ᐅᖃᐅᔾᔪᐃᓚᐅᖅᑐᖅ ᑲᔪᓯᑐᐃᓐᓇᕐᓂᐊᕐᒪᑕ ᑎᒃᑯᐊᕆᓂᕐᒥᑦ 

ᑲᑎᒪᔨᕋᓛᑦᓴᓂᑦ.  ᐅᖃᓚᐅᖅᑐᖅ ᐃᖅᑲᓇᐃᔭᕐᕖᑦ ᐃᓚᖏᑦ ᐃᖅᑲᓇᐃᔭᖅᑎᖃᖕᖏᒻᒪᑕ 

ᑲᑎᒪᔨᕋᓛᓄᑦ ᐊᑦᑐᐊᔪᑦ, ᐊᓯᔾᔨᐅᑎᐅᓚᐅᖅᑐᑦ ᑲᑎᒪᔨᓂᑦ ᐊᑭᓕᕐᓲᑎᐅᕙᑦᑐᑦ, ᐊᒻᒪᑦᑕᐅᖅ 

ᐱᒋᐊᖅᑎᑕᐅᓯᒪᔪᑦ ᐸᕐᓇᒍᑎᓂᑦ ᐸᕐᓇᐅᑎᒥ ᖃᐅᔨᓴᖅᑕᐅᒍᒪᓪᓗᑎᒃ ᑲᑎᒪᔨᕋᓛᖑᕙᑦᑐᑦ, 

ᐊᐱᕆᓕᓚᐅᖅᑕᖏᑦ ᑲᑎᒪᔩᑦ ᖃᓄᖅ ᓯᕗᒧᐊᒍᒪᓂᐊᕐᒪᖔᑕ ᑲᑎᒪᔨᕋᓛᖑᑲᐃᓐᓇᐸᑦᑐᑦ 

ᐱᓪᓗᒋᑦ.  ᒪᐃᔭ ᕆᐊᑦᕘᕐᓐ ᐊᐱᕆᓚᐅᖅᑐᖅ ᑲᑎᒪᔩᑦ ᖃᐅᔨᓴᕈᒪᒻᒪᖔᑕ ᑲᑎᒪᔨᕋᓛᓂᑦ 

ᐊᒻᒪ ᕿᒥᕐᕈᐊᖅᑕᐅᓗᑎᒃ ᑎᑎᕋᕐᓯᒪᔪᑦ ᖃᓄᐃᒋᐊᖃᕐᓂᖏᓐᓄᑦ. 

 

ᒪᐃᔭ ᕆᐊᑦᕘᑉᓐ ᐅᖃᓚᐅᖅᑐᖅ ᓂᒃᓰᑦ ᑲᑎᒪᔨᕋᓛᑦ ᐃᓚᓯᒍᓐᓇᕐᒪᑕ ᓄᓇᓕᓐᓂᑦ 

ᑭᒡᒐᖅᑐᐃᔨᑦᓴᑲᓐᓂᕐᓂᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᖃᑎᖃᖅᐸᓪᓗᑎᒃ 

ᓄᓇᓕᓐᓂ ᑲᑐᔾᔨᖃᑎᒌᖑᔪᓂᑦ.  ᑎᒥᒃᑯᑦ ᐊᔪᕈᑎᓕᓐᓂᑦ ᑲᑎᒪᔨᕋᓛᑦ 

ᑲᑎᒪᑦᑕᓯᓐᓇᓕᖅᐸᒻᒪᑕ ᐊᒻᒪ ᓴᖅᑭᑕᐅᓚᐅᕐᓯᒪᒻᒪᑕ ᓄᓇᓕᕆᔾᔪᑎᐅᔪᑦ ᐊᓐᒪ 

ᐱᕙᓪᓕᐊᑎᑦᓯᒍᑎᐅᔪᑦ ᐴᕐᒥᑦᓕᕆᓂᕐᒨᖓᓗᑎᒃ ᓇᓗᓇᐃᕐᓯᒪᖁᓪᓗᒋᑦ ᓴᓇᔭᐅᕙᑦᑐᑦ 

ᑕᑯᓐᓇᐸᒃᑲᓗᐊᕐᒪᖔᑕ ᐊᔪᕈᑎᓕᕆᓂᕐᒥᑦ ᐱᔾᔪᑎᓕᓐᓂᑦ.  ᐅᖃᓚᐅᖅᑐᖅ ᑲᑎᒪᔨ ᐸᐸᑦᓯ 

ᐃᓚᒋᔭᐅᒻᒪᑦ ᓄᓇᕗᑦᒥ ᑎᒥᒃᑯᑦ ᐊᔪᕈᑎᓕᓐᓄᑦ ᑲᑐᔾᔨᖃᑎᒌᓄᑦ, ᑕᐃᒃᑯᐊᓕ 

ᐊᐅᓚᑕᐅᑦᓯᐊᑐᒻᒪᕆᐅᔪᑦ.  ᐃᓱᒪᓚᐅᖅᑐᖅ ᑎᑎᕋᕐᓯᒪᔪᑦ ᖃᓄᐃᒋᐊᖃᕐᓂᖏᓐᓄᑦ ᐊᒻᒪ 

ᐃᓚᒋᔭᐅᒋᐊᓖᑦ ᒪᕐᕉᓐᓂ ᑲᑎᒪᔨᕋᓛᖑᑲᐃᓐᓇᖅᑑᓐᓂᑦ ᖃᐅᔨᓴᖅᑕᐅᒋᐊᖃᕐᒪᑕ. 

ᑲᑎᒪᔨ ᓴᐳᕐᑦ ᐅᖃᓚᐅᖅᑐᖅ ᐅᕙᑦᓯᐊᕈᓕ, ᐱᓕᕆᑦᓯᐊᖅᑐᐊᓘᓚᐅᕐᒪᑕ ᑎᒥᒃᑯᑦ 

ᐊᔪᕈᑎᓕᕆᓂᕐᒥᑦ ᑲᑎᒪᔨᕋᓛᑦ.  ᐅᖃᓚᐅᖅᑐᖅ ᐱᓕᕆᐊᖑᓚᐅᖅᑐᑦ ᐊᕐᕌᓂ ᑲᑎᒪᔨᕋᓛᓄᑦ 

ᐊᔾᔨᐸᓗᑐᐃᓐᓇᕆᔪᒻᒪᒋᑦ ᐱᓕᕆᐊᖑᓚᐅᖅᑐᓂᑦ ᓄᓇᕗᑦᒥ ᑎᒥᒃᑯᑦ ᐊᔪᕈᑎᓕᕆᓂᕐᒥᑦ 

ᑲᑐᔾᔨᖃᑎᒌᓄᑦ.  ᐃᓱᒫᓘᑎᖃᕐᓂᕋᓚᐅᖅᑐᖅ ᐊᔾᔨᒌᓂᑦ ᐱᓕᕆᔪᖃᓕᖕᖏᒃᑲᓗᐊᕐᒪᖔᖅ. 

 

ᒪᐃᔭ ᕆᐊᑦᕘᑉᓐ ᐅᖃᓚᐅᖅᑐᖅ ᑲᑎᒪᔨ ᐸᐸᑦᓯ ᐅᖃᐅᓯᖅᐸᒻᒪᑦ ᐊᒥᓱᐊᖅᑎᖅᑐᓂ ᑎᒥᒃᑯᑦ 

ᐊᔪᕈᑎᓖᑦ ᓇᒧᑐᐃᓐᓇᖅ ᐃᓯᕈᓐᓇᑦᓯᐊᕆᐊᖃᕐᓂᖏᓐᓄᑦᑕᐅᖅ ᑎᑎᕋᖅᑕᐅᖁᕙᑦᑐᒋᑦ 

ᓱᓇᓕᒫᓄᑦ ᐸᕐᓇᐅᑎᓂ ᐊᒻᒪ ᓄᓇᓕᕆᔪᖃᓕᕋᐃᒻᒪᑦ.  ᐅᖃᓚᐅᖅᑐᖅ ᓇᒧᑐᐃᓐᓇᖅ 

ᐃᓯᕈᓐᓇᕐᓂᖅ ᐱᖃᓯᐅᔾᔭᐅᓯᒪᓂᐊᕐᒪᑕ ᖃᐅᔨᓴᖅᑕᐅᓕᖅᐸᑕ ᓱᓇᓕᒫᓄᑦ ᐸᕐᓇᐅᑕᐅᓯᒪᔪᑦ 

ᐊᕐᕌᒍᑦᑎᓐᓂ.  ᐃᓱᒪᓕᐅᕆᓚᐅᖅᑐᖅ ᖃᐅᔨᒋᐊᖅᑕᐅᖁᓪᓗᓂᒋᑦ ᓄᓇᕗᑦᒥ ᑎᒥᒃᑯᑦ 

ᐊᔪᕈᑎᓕᕆᓂᕐᒥᑦ ᑲᑐᔾᔨᖃᑎᒌᖑᔪᑦ ᐊᔪᕐᓇᕋᔭᖕᖏᒃᑲᓗᐊᕐᒪᖔᖅ ᐱᓕᕆᔨᐅᔪᑦᓴᓂᑦ 

ᓴᖅᑮᒍᑎᒃ ᐅᖃᐅᓯᖃᖃᑦᑕᕋᔭᖅᑐᓂᑦ ᖃᓄᖅᑑᕈᑎᑦᓴᓂᑦ ᓴᖕᖓᑦᑎᒋᐊᕈᑎᑦᓴᐅᔪᓐᓇᖅᑐᓂᑦ 

ᓱᓇᓕᒫᓄᑦ ᐸᕐᓇᐅᑕᐅᔪᓂᑦ ᐊᒻᒪ ᓄᓇᓕᕆᔾᔪᑎᓂᑦ ᐱᔾᔪᑎᖃᕐᓂᖏᒍᑦ ᐃᓯᕈᓐᓇᓂᕐᒥᑦ 

ᓇᒧᑐᐃᓐᓇᖅ. 

 

ᑲᑎᒪᔨ ᓴᐳᕐᑦ ᐊᖏᖃᑎᖃᓚᐅᖅᑐᖅ ᐱᕙᓪᓕᐅᑎᔪᒻᒪᕆᐅᒐᔭᕐᓂᖓᓄᑦ ᑎᑎᕋᕐᓯᒪᔪᑦ 

ᖃᓄᐃᒋᐊᖃᕐᓂᕐᒧᑦ ᓴᓇᔭᐅᓐᓂᕐᒪᖔᑕ ᑕᑯᓐᓇᖅᑕᐅᖁᔭᐅᓗᑎᒃ ᓱᓇᑐᐃᓐᓇᐃᑦ 

ᓇᓗᓇᐃᔭᖅᑕᐅᓯᒪᔪᑦ. 

 

ᒪᐃᔭ ᕆᐊᑦᕘᑉᓐ ᐊᐱᕆᓕᓚᐅᖅᑐᖅ ᑲᑎᒪᔨ ᐸᐸᑦᓯᒥᑦ ᐊᖏᖃᑎᖃᕐᒪᖔᖅ ᓄᓇᕗᑦᒥ 

ᑎᒥᒃᑯᑦ ᐊᔪᕈᑎᓕᕆᓂᕐᒥᑦ ᑲᑐᔾᔨᖃᑎᒌᖑᔪᑦ ᖃᐅᔨᒋᐊᖅᑕᐅᔪᓐᓇᕐᒪᖔᑕ ᐊᐱᕆᔭᐅᓗᑎᒃ 

ᐃᑲᔪᖅᑎᑦᓴᖃᖕᖏᒃᑲᓗᐊᕐᒪᖔᑕ ᑎᒥᒃᑯᑦ ᐊᔪᕈᑎᓕᕆᓂᕐᒥᑦ ᑲᑎᒪᔨᕋᓛᓂᑦ 

ᓴᖕᖓᑦᑎᒋᐊᖅᑎᑦᓯᓂᕐᒥᑦ ᐃᑲᔪᕋᔭᖅᑐᓂᑦ ᓱᓇᓕᒫᓄᑦ ᐸᕐᓇᐅᑎᑦᓴᓂᑦ ᐊᒻᒪ 

ᓄᓇᓕᕆᔾᔪᑎᓄᑦ ᐊᖏᖅᑕᐅᔾᔪᑎᓕᕆᓂᕐᒥᑦ. 

 

ᑲᑎᒪᔨ ᐸᐸᑦᓯ ᐊᖏᖃᑎᖃᓚᐅᖅᑐᖅ ᐱᐅᔪᒃᑯᑦ ᐊᓪᓗᕆᐊᕈᑎᑦᓯᐊᕙᐅᓂᖓᓄᑦ ᐃᑲᔫᑎ-

ᖃᕋᔭᕐᒪᑕ ᐸᕐᓇᐅᑎᓕᐅᕐᓂᒃᑯᑦ ᐊᒻᒪ ᓇᓗᓇᐃᔭᐃᓂᒃᑯᑦ ᑐᕌᒐᑦᓴᓂᑦ ᐱᓕᕆᖃᑕᐅᕙᓪᓗᑎᒃ 

ᒐᕙᒪᓕᕆᔨᐅᔪᑦ ᑐᑭᓯᒋᐊᕈᑎᓂᑦ ᓯᐊᒻᒪᐃᓂᒃᑯᑦ, ᒪᑐᐃᕐᓯᔾᔪᑎᐅᔪᓐᓇᕐᒪᑕ ᐱᕕᖃᐅᑎᐅᔪᓐ-

ᓇᖅᑐᓂᑦ ᑕᐃᒃᑯᓄᖓ ᑎᒥᒃᑯᑦ ᐊᔪᕈᑎᓕᓐᓂᑦ.  ᓯᕗᒧᐊᒍᑎᑦᓯᐊᕙᐅᒻᒪᑦ ᐊᒻᒪ ᑲᑐᔾᔨᓗᑕ 

ᐱᓕᕆᖃᑎᒌᔾᔫᒥᕙᒃᑯᑦᑕ, ᓱᓇᑐᐃᓐᓇᐃᑦ ᓴᖅᑭᖅᑐᑦ ᓴᖕᖏᔫᓂᕐᓴᐅᔪᓐᓇᕐᒪᑕ. 

 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐅᖃᓚᐅᖅᑐᖅ ᐃᓚᒋᔭᐅᒐᒥ ᑎᒥᒃᑯᑦ ᐊᔪᕈᑎᓕᕆᓂᕐᒥᑦ 

ᑲᑎᒪᔨᕋᓛᓄᑦ ᐊᒻᒪ ᐊᐱᕆᓚᐅᖅᑐᖅ ᐊᔾᔨᒌᓂᑦ ᐱᓕᕆᐊᖃᓕᖕᖏᒃᑲᓗᐊᕐᒪᖔᑕ ᓄᓇᕗᑦᒥ 

ᑎᒥᒃᑯᑦ ᐊᔪᕈᑎᓕᕆᓂᕐᒥᑦ ᑲᑐᔾᔨᖃᑎᒌᖑᔪᑦ.  ᐅᖃᓚᐅᖅᑐᖅ ᑎᒥᒃᑯᑦ ᐊᔪᕈᑎᓕᕆᓂᕐᒥᑦ 

ᑲᑎᒪᔨᕋᓛᑦ ᐅᓂᒃᑳᓕᐅᖅᐸᒻᒪᑕ ᑲᑎᒪᔨᓄᑦ ᑲᑎᒪᐅᑎᒥᓂᕐᒥᓂᒃ ᐊᒻᒪ ᐃᓛᓐᓂᒃᑯᑦ, 

ᐱᑕᖃᖅᐸᒻᒪᑦ ᐊᐅᓚᔾᔭᒋᐊᓕᓐᓂᑦ.  ᐊᐱᕆᓚᐅᖅᑐᖅ ᓄᓇᕗᑦᒥ ᑎᒥᒃᑯᑦ ᐊᔪᕈᑎᓕᕆᓂᕐᒥᑦ 

ᑲᑐᔾᔨᖃᑎᒌᖑᔪᑦ ᑐᓂᓯᔪᓐᓇᕐᒪᖔᑕ ᐱᔾᔪᑎᓂᑦ ᑲᑎᒪᔨᓄᑦ, ᑲᑎᒪᔨᕋᓛᖁᑎᒋᖏᒻᒪᒋᑦ 

ᑲᑎᒪᔩᑦ.  ᐊᐅᓚᔾᔭᒋᐊᓖᑦ ᑲᑎᒪᔨᓅᖅᑕᐅᖃᑦᑕᔾᔮᖏᑉᐸᑕ, ᐃᒻᒪᖃᖃᐃ ᑕᑯᓐᓇᖅᑕᖏᑦ 

ᐱᓕᕆᓂᒃᑯᑦ ᑎᒥᒃᑯᑦ ᐊᔪᕈᑎᓕᕆᓂᕐᒥᑦ ᑲᑎᒪᔨᕋᓛᑦ ᓇᓗᓇᐃᖅᑕᐅᒋᐊᖃᓕᕋᔭᖅᑐᑦ 

ᐊᐅᓚᔾᔭᒋᐊᓕᓐᓂᑦ ᓴᖅᑮᓇᓱᐊᖅᐸᓪᓗᑎᒃ ᑲᑎᒪᓚᐅᖅᑎᓪᓗᒋᑦ. 

ᒪᐃᔭ ᕆᐊᑦᕘᑉᓐ ᐅᖃᓚᐅᖅᑐᖅ ᐅᖃᒪᔭᐅᑎᖃᓚᐅᕐᒪᑕ ᑲᑎᒪᔨᕋᓛᖑᔪᑦ ᐱᓕᕆᔾᔪᑎᑦᓴᓂᑦ 

ᐸᕐᓇᐅᑎᖃᖃᑦᑕᓂᐊᕐᒪᑕ ᑐᕌᒐᖃᑦᓯᐊᖃᑦᑕᓂᐊᕐᒪᑕ ᖃᓄᐃᓕᐅᕈᑎᑦᓴᐅᔪᓂᑦ ᑲᑎᒪᔨᕋᓛᑦ 

ᐊᑐᕈᒪᔭᖏᓐᓂᑦ.  ᐃᓱᒪᓚᐅᖅᑐᖅ ᐱᓕᕆᔨᑦᓴᓂᑦ ᐅᕝᕙᓘᓐᓃᑦ ᑲᑎᒪᔨᕋᓛᑦᓴᓂᑦ 

ᐱᑕᖃᕆᐊᖃᓕᖅᑐᖅ.  ᐱᔾᔪᑎᐅᒻᒪᑦ ᐃᖅᑲᓇᐃᔭᖅᑎᖃᖏᓐᓂᖏᑦ ᑎᒥᒃᑯᑦ 

ᐊᔪᕈᑎᓕᕆᓂᕐᒥᑦ ᑲᑎᒪᔨᕋᓛᑦ ᐱᓕᕆᔪᑦᓴᒥᑦ ᓴᖅᑭᐸᑦᑐᓂᑦ ᑲᑎᒪᓂᕐᓂᒃ.  ᐅᖃᓚᐅᖅᑐᖅ 

ᐊᖏᔪᖅᑳᕆᔭᖅ ᐊᒻᒪ ᐃᖅᑲᓇᐃᔭᖅᑎᖏᑦ ᓄᓇᕗᑦᒥ ᑎᒥᒃᑯᑦ ᐊᔪᕈᑎᓕᕆᓂᕐᒥᑦ 

ᑲᑐᔾᔨᖃᑎᒌᓂ ᖃᐅᒪᑦᓯᐊᕐᒪᑕ ᓇᐅᒃᑯᑦ ᑎᒥᒃᑯᑦ ᐊᔪᕈᑎᓕᕆᓂᕐᒨᖓᔪᒐᓚᐃᑦ 

ᐱᑕᖃᖕᖏᒻᒪᖔᑕ ᓇᒥ.  ᐃᓱᒪᓕᐅᕆᓚᐅᖅᑐᖅ ᑎᒥᒃᑯᑦ ᐊᔪᕈᑎᓕᕆᓂᕐᒥᑦ ᑲᑎᒪᔨᕋᓛᓄᑦ 

ᑎᑎᕋᕐᓯᒪᔪᑦ ᖃᓄᐃᓕᖓᒋᐊᖃᕐᓂᖏᓐᓄᑦ, ᐃᓗᓕᑦᓴᖏᑦ ᑲᑎᒪᔨᕋᓛᑦ ᐊᒻᒪ ᐱᓕᕆᐊᑦᓴ- 

ᖏᓐᓄᑦ ᐸᕐᓇᐅᑎᐅᔪᑦ ᖃᐅᔨᓴᖅᑕᐅᖁᓪᓗᓂᒋᑦ ᑕᑯᓐᓇᕐᓗᑎᒃ ᓱᓇᓕᒫᓄᑦ 

ᐸᕐᓇᐅᑎᑕᐅᓯᒪᔪᓂᑦ ᐊᒻᒪ ᓄᓇᓕᕆᔾᔪᑎᓂᑦ ᓯᕗᓪᓕᐅᔾᔭᐅᒐᔭᕐᓗᑎᒃ. 

 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐅᖃᓚᐅᖅᑐᖅ ᐱᓕᕆᐊᑦᓴᓄᑦ ᐸᕐᓇᐅᑎᓕᐅᕐᓂᖅ 

ᑎᓕᓯᔾᔪᑎᐅᔪᓐᓇᕋᔭᕐᒪᑦ ᑲᑎᒪᔨᕋᓛᓄᑦ ᑲᑎᒪᔨᓂᑦ. 

 

ᑲᑎᒪᔨ ᐸᐸᑦᓯ ᖁᕕᐊᒋᔭᖃᕐᓂᕋᓚᐅᖅᑐᖅ ᑐᓵᔭᒥᓂᒃ ᐅᖃᐅᓯᐅᔪᓂᑦ ᐊᒻᒪ ᐅᖃᓚᐅᖅᑐᖅ 

ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑕᐅᓯᒪᔪᑦ ᐃᓱᓕᕝᕕᑦᓴᖃᕐᒪᑕ ᐊᕐᕌᒍᑦᑎᓐᓂ ᐊᑐᖅᑕᑎᓐᓂ.  

ᑕᒪᓐᓇ ᐱᓪᓗᒍ, ᓄᑖᒥᑦ ᐸᕐᓇᐅᑎᓕᐅᕆᐊᖃᕐᓂᐊᓕᕐᒪᑕ ᐊᒻᒪ ᐸᕐᓇᐅᑎᓕᐅᕐᓂᕈᑎᒃ 

ᑎᒥᒃᑯᑦ ᐊᔪᕈᑎᓕᕆᓂᕐᒥᑦ ᑲᑎᒪᔨᕋᓛᑦ ᐊᒻᒪ ᑲᑎᒪᔩᑦ, ᑐᕌᒐᓕᐅᕈᓐᓇᕋᔭᖅᑐᑦ ᑲᑎᒪᔨᕋᓛᑦ 

ᐱᓕᕆᐊᑦᓴᖏᓐᓂᑦ. 

 

ᑲᑎᒪᔨ ᐊᑯᒪᓕᒃ ᐃᓱᒫᓘᑎᖃᓚᐅᖅᑐᖅ ᐃᖅᑲᓇᐃᔭᖅᑎᖃᕈᓐᓃᐸᒻᒪᑕ ᐃᑲᔪᖅᑎᑦᓴᓂᑦ 

ᑲᑎᒪᔨᕋᓛᓂᑦ.  ᐅᖃᓚᐅᖅᑐᖅ ᑲᑎᒪᔨᕋᓛᓄᑦ ᑎᑎᕋᕐᓯᒪᔪᑦ ᖃᓄᐃᒍᑎᐅᖁᔭᐅᓯᒪᔪᑦ 

ᐅᖃᐅᓯᐅᕙᒻᒪᑕ ᐊᕐᕌᒍᒐᓴᐅᓕᖅᑐᓂᑦ, ᑭᓯᐊᓂ ᐋᖅᑭᓚᐅᕐᓯᒪᔫᔮᖕᖏᑦᑐᑦ.  ᓱᓖᓛᒃ, 

ᐃᓱᒪᓕᐅᕆᔪᖃᓕᕆᕗᖅ ᑎᑎᕋᕐᓯᒪᔪᑦ ᖃᓄᐃᒍᑎᐅᖁᔭᐅᔪᓄᑦ ᖃᐅᔨᓴᖅᑕᐅᖁᔭᐅᓗᑎᒃ.  

ᐃᓱᒪᓚᐅᖅᑐᖅ ᐱᔾᔪᑎᐅᓂᖓᓄᑦ ᑲᑎᒪᔨᕋᓛᖑᔪᑦ ᓇᓗᓇᐃᕐᓯᒐᐃᒐᓗᐊᕐᒪᑕ 

ᐋᖅᑭᒍᑎᑦᓴᓂᑦ ᑲᑎᒪᔨᓅᖅᑕᐅᓗᑎᒃ ᐊᒻᒪ ᑲᑎᒪᔨᓄᑦ ᐃᓱᒪᓕᐅᕆᔾᔪᑎᐅᓯᒪᔫᒐᓗᐊᑦ 

ᓴᖅᑭᑕᐅᓗᐊᖅᐸᖏᒻᒪᑕ.  

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᐃᑲᔪᖅᑎᑦᓴᑦ ᐃᖅᑲᓇᐃᔭᖅᑏᑦ ᓂᒃᓰᑦ ᑲᑎᒪᔨᕋᓛᓄᑦ 

ᕿᑲᓗᐊᖅᐸᖏᒻᒪᑕ.  ᐊᖏᔪᖅᑳᖓᑦ ᖃᑦᑎᕆᔨᒃᑯᑦ ᑲᒪᒋᔭᖃᓚᐅᕐᒪᑦ ᑭᒃᑯᑐᐃᓐᓇᕐᓄᑦ 

ᐊᑦᑕᓇᑦᑕᐃᓕᒪᔪᓕᕆᓂᕐᒥᑦ, ᐃᓱᒪᓕᐅᕆᔾᔪᑎᑦᓯᐊᕙᐅᓚᐅᖅᑐᖅ ᐊᒻᒪ ᐱᓕᕆᔾᔪᑎᐅᕙᑦᑐᑎᒃ.  

ᑮᓇᐅᔭᓂᑦ ᐊᑐᐃᓐᓇᖃᖅᑎᑦᓯᕙᓚᐅᖅᑐᑦ ᐊᑦᑕᓇᑦᑕᐃᓕᒪᔪᓕᕆᔾᔪᑎᑦᓴᓂᑦ ᓄᓇᓕᓐᓂ 

ᑭᓯᐊᓂ ᐱᓕᕆᐊᖑᓚᐅᕐᓯᒪᖕᖏᑦᑐᑦ.  ᐅᖃᓚᐅᖅᑐᖅ ᐱᔭᕆᐊᑐᕙᓐᓂᖓᓄᑦ 

ᐱᕙᓪᓕᐊᔪᓕᕆᔨᐅᒐᓗᐊᑦ ᐊᑯᓂᐅᕙᖕᖏᒻᒪᑕ ᐊᒻᒪ ᐊᑯᓂᑲᓪᓚᒃᑯᑦ ᐃᖅᑲᓇᐃᔭᖅᑎᑦᓴᒥᑦ 

ᐱᓇᓱᐊᖅᐸᑦᑐᑎᒃ. 

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᖃᓄᐃᒻᒪᑦ ᐃᑲᔪᖅᑎᑦᓴᐅᕙᑦᑐᑦ ᐃᖅᑲᓇᐃᔭᖅᑏᑦ 

ᐊᓯᐅᔭᐅᑐᐃᓐᓇᐸᒻᒪᖔᑕ.  ᑲᑎᒪᔨᕋᓛᖑᔪᑦ ᑲᑎᒪᔩᓐᓇᐅᑎᓪᓗᒋᑦ ᑲᔪᓯᑦᓯᐊᐸᑦᑐᑦ 

ᐃᑲᔪᖅᑎᑦᓴᓂᑦ ᐃᖅᑲᓇᐃᔭᖅᑎᖃᐅᑦᓯᐊᕐᒪᑕ. ᐃᓱᒪᓕᐅᕆᓚᐅᖅᑐᖅ ᐱᖕᖑᐊᖅᑐᓕᕆᓂᕐᒥᑦ 

ᑲᑎᒪᔨᕋᓛᑦ ᐃᓚᒋᔭᐅᒋᐊᖃᓕᕐᒪᑕ ᑲᑎᒪᔩᑦ ᑲᑎᒪᔨᕋᓛᖑᔾᔪᑎᖏᓐᓄᑦ.  ᐅᖃᓚᐅᖅᑐᖅ 

ᑖᑦᓯᓕᕆᓂᕐᒥᑦ ᐃᓄᑦᑕᐅᑎᓂᑦ ᖃᐅᔨᓴᖅᑏᑦ ᑲᑎᒪᔩᑦ ᐱᔭᑦᓴᖃᓪᓗᐊᕋᔭᕐᒪᑕ 

ᑲᑎᒪᔨᕋᓛᖁᑎᖏᑦ ᐊᐅᓚᓂᖃᑦᓯᐊᕐᓂᕈᑎᒃ. 

 

ᒪᐃᔭ ᕆᐊᑦᕘᑉᓐ ᐅᖃᓚᐅᖅᑐᖅ ᐃᖃᓗᓐᓂ ᓇᒻᒥᓂᖃᖅᑎᓄᑦ ᑲᑐᔾᔨᖃᑎᒌᖑᔪᑦ 

ᐊᐅᓚᓂᖃᑦᓯᐊᕐᒪᑕ.  ᐅᖃᓚᐅᖅᑐᖅ ᐱᒻᒪᕆᐅᓂᖓᓄᑦ ᑲᑎᒪᔩᑦ ᐱᓕᕆᖃᑎᖃᖅᐸᒃᑯᑎᒃ 

ᐱᓕᕆᕝᕕᓐᓂᑦ ᐊᒻᒪ ᓄᓇᓕᓐᓂ ᑲᑐᔾᔨᖃᑎᒌᖑᔪᓂᑦ ᐊᔾᔨᒌᓂᑦ ᐅᕝᕙᓘᓐᓃᑦ 

ᖃᓪᓕᐅᔾᔨᔪᓂᑦ ᐱᓕᕆᐊᑦᓴᖃᖅᑎᑕᐅᕙᑦᑐᑦ.  ᒪᐃᔭ ᕆᐊᑦᕘᕐᓐ ᐅᖃᓚᐅᖅᑐᖅ ᑲᑎᒪᔨᓄᑦ 

ᐃᓚᒋᔭᐅᔪᑦ ᐃᓱᒫᓘᑎᖃᖅᐸᓐᓂᖏᓐᓄᑦ ᖃᐅᔨᒪᕙᖕᖏᒻᒪᑕ ᖃᖓᒃᑯᑦ ᑲᑎᒪᔨᕋᓛᑦ 

ᑲᑎᒪᓛᕐᒪᖔᑕ, ᖃᓄᐃᒻᒪᑦ ᑲᑎᒪᒋᐊᖃᓚᐅᕐᒪᖔᑕ, ᐊᒻᒪ ᓇᓪᓕᖏᑦ ᐃᖅᑲᓇᐃᔭᖅᑏᑦ 

ᐃᑲᔪᖅᑎᐅᒻᒪᖔᑕ ᓇᓪᓕᐊᓐᓄᑦ ᑲᑎᒪᔨᕋᓛᓄᑦ.  ᐱᒻᒪᕆᐅᒻᒪᑦ ᑲᑎᒪᔨᕋᓛᑦ 

ᑲᑎᒪᖃᑦᑕᕆᐊᖃᕐᓂᖏᑦ ᓇᓗᓇᐃᕐᓯᒪᖁᓪᓗᒋᑦ ᑮᓇᐅᔭᑎᒍᑦ ᐱᓕᕆᐊᖑᒋᐊᓖᑦ 

ᐱᓕᕆᐊᖑᓕᕋᓗᐊᕐᒪᖔᑕ.  ᐃᓛᓐᓂᒃᑯᑦ ᐊᓯᖏᓐᓂᑦ ᐱᓕᕆᕝᕕᓐᓄᑦ ᐱᑕᖃᑐᐃᓐᓇᕆᐊ-

ᖃᕐᒪᑦ ᐊᓯᖏᓐᓄᑦ ᓄᑖᓄᑦ ᐱᒋᐊᖅᑎᑕᐅᔪᑦᓴᓄᑦ. 

 

ᒪᐃᔭ ᕆᐊᑦᕘᑉᓐ ᐅᖃᓚᐅᖅᑐᖅ ᐱᒻᒪᕆᐅᓂᖓᓄᑦ ᑎᒃᑯᐊᕐᓯᑐᐃᓐᓇᐸᖕᖏᓪᓗᑎᒃ 

ᑲᑎᒪᔨᓂᑦ ᑲᑎᒪᔨᕋᓛᓄᑦ ᐃᓚᒋᔭᐅᔪᑦᓴᓂᑦ, ᑲᑎᒪᔩᑦ ᐅᖃᒪᔭᐅᑎᖃᕆᐊᖃᓕᖅᑐᑦ ᐊᑐᓂ 

ᑲᑎᒪᔨᕋᓛᑦ ᐱᔾᔪᑎᐅᓗᑎᒃ, ᐱᖃᓯᐅᑎᓪᓗᒋᑦ ᖃᖓᒃᑯᑦ ᑲᑎᒪᕙᓐᓂᖏᑦ, ᓇᓪᓕᐊᒍᑦ 

ᑲᑎᒪᔨᕋᓛᒃᑯᑦ ᐊᕐᕌᓂ ᓱᓇᒃ ᓴᖅᑭᓚᐅᕐᒪᖔᑕ, ᐊᑐᓕᖁᔨᔾᔪᑎᑦᓴᓂᑦ ᐱᑕᖃᓚᐅᕐᒪᖔᖅ 

ᑲᑎᒪᔨᓅᖅᑐᑦᓴᓂᑦ ᐊᒻᒪ ᐊᖏᖅᑕᐅᓚᐅᕐᒪᖔᑕ, ᐊᒻᒪ ᓇᓗᓇᐃᕐᓯᒪᓇᓱᑉᐸᓪᓗᑎᒃ 

ᑲᑎᒪᔨᕋᓛᑦ ᐱᓕᕆᐊᑦᓴᖏᒍᑦ ᓴᖅᑮᕙᓚᐅᕋᓗᐊᕐᒪᖔᑕ ᐊᒻᒪ ᐱᑕᖃᕆᐊᖃᕐᒪᖔᑕ, ᐊᒻᒪ 

ᑲᑎᒪᔨᕋᓛᑦ ᐱᑦᓯᐊᖅᐸᓚᐅᕋᓗᐊᕐᒪᖔᑕ ᐱᓕᕆᓂᒃᑯᑦ ᐊᒻᒪ ᐱᕙᓪᓕᐅᑎᓚᐅᕋᓗᐊᕐᒪᖔᑕ 

ᐱᔾᔪᑎᒋᓪᓗᒋᑦ ᖃᓄᑎᒋ ᓱᓇᑐᐃᓐᓇᐃᑦ ᑲᑎᒪᔾᔪᑎᐅᕙᓚᐅᕐᓂᖏᑦ ᑲᑎᒪᔨᕋᓛᓄᑦ.   

 

ᒪᐃᔭ ᕆᐊᑦᕘᑉᓐ ᐅᖃᓚᐅᖅᑐᖅ ᐊᓯᖏᑦ ᐃᖅᑲᓇᐃᔭᕐᕖᑦ ᓴᖅᑭᖕᖏᓗᐊᖅᐸᒻᒪᑕ ᑲᑎᒪᔨᓄᑦ, 

ᓲᕐᓗ ᒪᓕᒐᕋᓛᓕᕆᔨᒃᑯᑦ ᐊᒻᒪ ᑐᓴᖅᑎᑕᐅᓗᐊᖅᐸᒐᑎᒃ ᖃᑦᑎᕆᔨᓂᑦ ᐱᔾᔪᑎᖃᕐᓗᑎᒃ 

ᐅᖄᓚᕙᑦᑐᓂᑦ ᐃᑭᑦᑐᖃᕐᓂᕋᐃᓪᓗᑎᒃ, ᐊᒻᒪ ᑐᐊᕕᕐᓇᖅᑐᓕᕆᔾᔪᑎ ᓄᓇᒃᑰᔫᖅ 

ᐊᑐᖅᑕᐅᕙᓐᓂᖓᓄᑦ ᖃᓄᑎᒋ, ᑕᒪᒃᑯᐊ ᐊᑑᑎᖃᖅᑐᒻᒪᕆᐅᒻᒪᑕ ᑐᑭᓯᐅᒪᓪᓗᒋᑦ 

ᖃᓄᐃᑉᐸᓐᓂᖏᑦ.  ᐃᒻᒪᖄ ᐊᑐᖅᑕᐅᖃᑦᑕᕐᓯᒪᔪᓂᑦ ᑐᑭᓯᒋᐊᖅᑎᑕᐅᕙᑉᐸᑕ ᐃᓚᔭᐅᓗᑎᒃ 

ᑲᑎᒪᔨᕋᓛᖑᑲᐃᓐᓇᐸᑦᑐᓄᑦ ᐊᒻᒪ ᑲᑎᒪᐅᑕᐅᕙᓪᓗᑎᒃ ᖃᐅᔨᓴᖅᑕᐅᕙᓪᓗᑎᒃ ᓇᓪᓕᖏᑦ 

ᐃᓛᓐᓂᓚᐅᓱᖓᒃᑯᑦ.  ᑲᑎᒪᔨᕋᓛᖃᐅᕐᒪᑦ ᐃᖅᑲᓇᐃᔭᖅᑎᓂᑦ ᐃᑲᔪᖅᑎᖃᖅᐸᖏᑦᑐᓂᑦ, 

ᐱᕙᓪᓕᐊᔪᓕᕆᔨᖃᖕᖏᑦᑐᑦ ᐊᒻᒪ ᖃᑦᑎᕆᔨᓄᑦ ᐊᖏᔪᖅᑳᖃᕋᑎᕐ. 

 

ᑲᑎᒪᔨ ᒪᑦᓵᔨ ᐃᓱᒪᓚᐅᖅᑐᖅ ᖃᐅᔨᓴᖅᑕᐅᑉᐸᑕ ᑲᑎᒪᔨᕋᓛᑦ ᐱᒻᒪᕆᐅᓂᖓᓄᑦ, 

ᑲᑎᒪᔨᕋᓛᖑᔪᑦ ᐃᑲᔪᖃᑦᑕᕆᐊᖃᕐᒪᑕ ᑲᑎᒪᔨᓂᑦ ᐱᔭᑦᓴᖏᑎᒍᑦ ᐊᒻᒪ ᐃᑲᔪᖅᐸᓪᓗᑎᒃ 

ᑐᕌᒐᓕᐅᕐᓂᒃᑯᑦ ᐱᔨᑦᓯᕋᕈᑎᓄᑦ ᐊᒻᒪ ᐱᓕᕆᐊᑦᓴᓄᑦ ᓄᓇᓕᓐᓂ ᐊᑐᖅᑕᐅᔪᑦᓴᓂᑦ.  

ᐃᓱᒪᓕᐅᕆᓚᐅᖅᑐᖅ ᐃᒻᒥᓂᕐᓱᖅᑐᒥᑦ ᖃᐅᔨᓴᖅᑎᑦᓯᒋᐊᖃᕐᒪᑕ ᑲᑎᒪᔨᕋᓛᓄᑦ 

ᖃᓄᐃᓕᖓᒍᑎᐅᔪᓂᑦ, ᐊᑕᐅᑦᓯᒃᑯᑦ ᑲᑎᒪᔨᓄᑦ ᐱᓕᕆᐊᖑᖁᔭᐅᓯᒪᔪᓂᑦ.  ᒪᓕᓪᓗᒋᑦ 

ᑐᑭᓯᒋᐊᕈᑎᐅᔪᑦ ᐊᒻᒪ ᖃᐅᔨᓴᐅᑎᐅᔪᑦ, ᐊᑐᓕᖁᔨᔾᔪᑎᓕᐅᕈᓐᓇᕋᔭᖅᑐᑦ ᖃᓄᐃᑦᑐᓂᑦ 

ᑲᑎᒪᔨᕋᓛᖃᕆᐊᖃᕐᒪᖔᑕ ᐊᒻᒪ ᑎᑎᕋᖅᑕᐅᓗᑎᒃ ᖃᓄᐃᓕᖓᒍᑎᑦᓴᖏᑦ. ᐃᓱᒪᓚᐅᖅᑐᖅ 

ᐃᖅᑲᓇᐃᔭᕐᕕᐅᑉ ᐃᓗᐊᓃᖔᖅᑐᓂᑦ ᖃᐅᔨᓴᖅᑐᖃᖅᐸᑦ ᐃᓘᓕᖏᑦ ᐃᓘᓐᓇᑎᒃ 

ᑕᑯᒋᐊᖅᑕᐅᒐᔭᖕᖏᒻᒪᑕ ᖃᓄᖅ ᐋᖅᑭᑦᓯᒪᓂᖏᒍᑦ ᐊᒻᒪ ᐱᓕᕆᐊᑦᓴᖏᒍᑦ. 

 

ᒪᐃᔭ ᕆᐊᑦᕘᑉᓐ ᓇᓗᓇᐃᕐᓯᒋᐊᓚᐅᖅᑐᖅ ᑲᑎᒪᔨ ᒪᑦᓵᔨ ᐃᓱᒪᓕᐅᕆᓂᖓᓄᑦ 

ᓴᓇᖁᓪᓗᒋᑦ ᐃᖅᑲᓇᐃᔭᖅᑏᑦ ᐱᔭᑦᓴᓕᐅᖁᔨᔾᔪᑎᒥᑦ ᓇᓗᓇᐃᔭᐃᓯᒪᓗᑎᒃ 

ᓇᓖᕌᕈᑎᑦᓴᖏᓐᓂᑦ ᐱᓕᕆᑎᑦᓯᓂᐊᕐᓂᕐᒥᑦ ᐃᒻᒥᓂᕐᓱᖅᑐᒥᑦ ᖃᐅᔨᒋᐊᖅᑎᒥᑦ 

ᐃᑲᔪᕋᔭᖅᑐᒥᑦ ᑲᑎᒪᔨᓂᑦ ᖃᐅᔨᓴᖅᐸᓪᓕᐊᑎᓪᓗᒋᑦ ᑲᑎᒪᔨᕋᓛᓂᑦ. 

 

ᒪᐃᔭ ᕆᐊᑦᕘᑉᓐ ᐊᐱᕆᓕᓚᐅᖅᑐᖅ ᑲᑎᒪᔩᑦ ᐊᖏᖃᑎᖃᕐᒪᖔᑕ ᐱᔾᔪᑎᐅᔪᖅ 

ᐃᖅᑲᓇᐃᔭᖅᑎᓅᖅᑕᐅᖁᓪᓗᒍ ᓇᓖᕌᕈᑎᑦᓴᐅᔪᓐᓇᖅᑐᓂᑦ ᓴᖅᑮᓛᖁᓪᓗᒋᑦ 

ᐃᒻᒥᓂᕐᓱᖅᑐᒧᑦ ᖃᐅᔨᓴᖅᑕᐅᒐᔭᕐᒪᑕ ᑲᑎᒪᔨᕋᓛᖑᑲᐃᓐᓇᐸᑦᑐᑦ. 

 

ᑲᑎᒪᔨ ᐊᑯᒪᓕᒃ ᐃᓱᒫᓘᑎᖃᓚᐅᖅᑐᖅ ᐱᔾᔪᑎᒋᓪᓗᒍ ᐅᓪᓗᕐᓯᐅᑎᒍᑦ ᐋᑦᑑᐸᐅᓕᖅᐸᑦ, 

ᓄᓇᓕᓐᓂ ᓂᕈᐊᕐᓇᐅᓛᕐᓂᖓᓄᑦ. 

 

ᒪᐃᔭ ᕆᐊᑦᕘᑉᓐ ᐅᖃᐅᔾᔪᐃᒋᐊᓚᐅᖅᑐᖅ ᐱᔭᑦᓴᓕᐅᖁᔨᔾᔪᑎ ᑲᑎᒪᔨᓅᖅᑕᐅᒐᔭᕐᒪᑦ 

ᑭᖑᓪᓕᕐᒥ ᑲᑎᒪᓕᕐᒥᑉᐸᑕ ᐊᒻᒪ ᐅᓪᓗᕐᓯᐅᑎᖓ ᓇᓗᓇᐃᖅᑕᐅᓛᕐᓗᓂ ᑲᑎᒪᓂᕐᒥ. 

 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐊᐱᕆᓚᐅᖅᑐᖅ ᐸᕐᓇᒍᑎᓄᑦ ᐸᕐᓇᐅᑕᐅᓯᒪᔪᑦ 

ᖃᐅᔨᓴᖅᑕᐅᓛᕐᒪᖔᑕ ᑕᖅᑭᑎᓐᓂ. 

 

ᐃᖅᑲᓇᐃᔭᖅᑎᒥᑦ ᐅᖃᖅᑐᖃᓚᐅᖅᑐᖅ ᖃᐅᔨᓴᖅᑕᐅᓛᕐᒪᑦ ᐸᕐᓇᒍᑎᓄᑦ ᐸᕐᓇᐅᑎᐅᔪᖅ 

ᑕᖅᑭᐅᓛᖅᑐᒥ. 

 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐃᓱᒪᓚᐅᖅᑐᖅ ᐊᑲᐅᓂᕐᓴᐅᒐᔭᕆᐊᖓ ᑐᑭᓕᕇᑉᐸᑎᒃ 

ᖃᐅᔨᓴᖅᑕᐅᓂᖏᑦ ᐸᕐᓇᒍᑎᐅᓯᒪᔪᑦ ᐊᒻᒪ ᑲᑎᒪᔨᕋᓛᖑᑲᐃᓐᓇᐸᑦᑐᑦ. 

 

ᒪᐃᔭ ᕆᐊᑦᕘᑉᓐ ᐃᓱᒪᓕᐅᕆᔾᔪᑎᑦᓯᐊᕙᐅᓂᖓᓄᑦ ᐊᒻᒪ ᐊᐱᕆᓕᓚᐅᖅᑐᖅ 

ᐃᒻᒥᓂᕐᓱᖅᑐᓄᑦ ᖃᐅᔨᓴᖅᑕᐅᑉᐸᑕ ᑲᑎᒪᔨᕋᓛᖑᑲᐃᓐᓇᐸᑦᑐᑦ ᐱᔭᕇᖅᑕᐅᔪᓐᓇᕐᓗᑎᒃ 

ᐊᒻᒪ ᑲᑎᒪᔨᓅᖅᑕᐅᒐᔭᕐᓗᑎᒃ ᓯᕗᓂᐊᒍᑦ ᐅᕝᕙᓘᓐᓃᑦ ᑲᑎᒪᐅᑎᖃᓕᖅᑎᓪᓗᒋᑦ 

ᐸᕐᓇᒍᑎᐅᓯᒪᔪᓂᑦ. 

 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐃᓱᒪᓚᐅᖅᑐᖅ ᐃᒻᒥᓂᕐᓱᖅᑐᓄᑦ ᖃᐅᔨᓴᖅᑕᐅᓂᖏᑦ 

ᐃᓚᒋᔭᐅᒋᐊᖃᕐᓂᖏᓐᓂᑦ ᐸᕐᓇᒍᑎᐅᓯᒪᔪᓂᑦ ᑲᑎᒪᐅᑎᖃᓕᖅᐸᑕ.  ᐃᓱᒪᓕᐅᕆᓚᐅᖅᑐᖅ 

ᑲᑎᒪᔨᕋᓛᖑᑲᐃᓐᓇᐸᑦᑐᑦ ᑭᒃᑰᓂᖏᑦ ᑲᔪᓯᑐᐃᓐᓇᖁᓪᓗᒋᑦ ᖃᐅᔨᓴᖅᑕᐅᓇᓱᓐᓂᖏᓐᓂ. 

 

ᑲᑎᒪᔨ ᒪᑦᓵᔨ ᐊᖏᖃᑎᖃᓚᐅᖅᑐᖅ ᑲᑎᒪᔨᕋᓛᖑᑲᐃᓐᓇᐸᑦᑐᑦ ᑲᔪᓯᑐᐃᓐᓇᖁᓪᓗᒋᑦ 

ᖃᐅᔨᓴᖅᑕᐅᓇᓱᓐᓂᖏᓐᓂ.  ᐃᓱᒪᓕᐅᕆᓚᐅᖅᑐᖅ ᑲᑎᒪᓂᐅᒐᔭᖅᑐᖅ ᖃᐅᔨᓴᓕᖅᐸᑕ 

ᐸᕐᓇᒍᑎᐅᓯᒪᔪᓂᑦ ᐊᑕᐅᑦᓯᒃᑰᖃᑎᖃᕆᐊᖃᖕᖏᒻᒪᑕ ᖃᐅᔨᓴᕐᓂᐅᔪᒥᑦ  ᑲᑎᒪᔨᕋᓛᓂᑦ. 

 



ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓᑦ 1 

ᔮᓐᓄᐊᕆ 8, 2019 

ᒪᑉᐱᒐᖏᑦ 14 

ᒪᐃᔭ ᕆᐊᑦᕘᑉᓐ ᐅᖃᓚᐅᖅᑐᖅ ᐱᓕᕆᐊᖑᒋᐊᖃᕋᔭᕐᒪᑕ ᐊᑐᖅᑕᐅᓯᒪᓕᖅᑐᑦ ᑲᑎᒪᔨᕋᓛᑦ 

ᐱᓪᓗᒋᑦ ᐃᑲᔫᑎᑦᓴᐅᒐᔭᖅᑐᓂᑦ ᐅᖃᒪᔭᐅᑎᖃᓕᖅᐸᑕ.  ᐅᓪᓘᑉ ᐊᕝᕙᖓᓂᖅᑲᐃ 

ᐃᓚᓯᑉᐸᑕ ᖃᓄᐃᒃᑲᔭᖕᖏᑦᑐᖅ ᐸᕐᓇᒍᑎᓕᕆᓂᕐᒧᑦ ᐅᖃᐅᓯᑐᐊᖑᒐᔭᕐᓗᑎᒃ ᑲᑎᒪᔨᕋᓛᑦ. 

 

ᑲᑎᒪᔨ ᒪᑦᓵᔨ ᐃᓱᒫᓘᑎᖃᕐᓂᕋᓚᐅᖅᑐᖅ ᓈᒻᒪᒃᑲᔭᕋᓗᐊᕐᒪᖔᖅ ᐅᓪᓘᑉ ᐊᕝᕙᖓ 

ᐅᖃᒪᔭᐅᑎᖃᕐᓂᕐᒧᑦ. 

 

ᑲᑎᒪᔨ ᐊᑯᒪᓕᒃ ᐃᓱᒫᓘᑎᖃᕐᓂᕋᓚᐅᖅᑐᖅ ᐊᐅᓚᑦᓯᔨᐅᒐᔭᖅᑐᖅ ᐸᕐᓇᒍᑎᓄᑦ 

ᐸᕐᓇᐅᑎᓕᐅᓕᕈᑎᒃ ᐃᖅᑲᓗᓐᓂᑦ ᐱᔭᐅᒐᔭᖁᓪᓗᒍ ᑲᑎᒪᔩᑦ ᐱᕕᖃᑦᓯᐊᓛᕐᒪᑕ 

ᐅᖃᐅᓯᖃᕈᓐᓇᕐᓗᑎᒃ ᐱᔾᔪᑎᐅᔪᓂᑦ ᐊᒻᒪ ᑐᐊᕕᐊᖃᖃᑦᑕᓛᖏᒻᒪᑕ. 

 

ᒪᐃᔭ ᕆᐊᑦᕘᑉᓐ ᐃᓱᒪᓕᐅᕆᓚᐅᖅᑐᖅ ᕕᕝᕗᐊᕆᒥ ᐅᓪᓗᕐᒥᑦ ᐅᖃᐅᓯᖃᖅᑐᖃᕐᓂᖓᓄᑦ 

ᓇᓗᓇᐃᕐᓯᒪᒍᒪᓪᓗᒋᑦ ᑲᑎᒪᔩᑦ ᐊᑐᐃᓐᓇᐅᒐᔭᕐᓂᖏᓐᓂᑦ ᐸᕐᓇᒍᑎᓕᕆᓕᖅᐸᑕ.  

ᐅᓪᓗᕐᓯᐅᑎᒍᑦ ᐱᕕᖃᕐᓂᕐᓴᐅᒐᔭᖅᑐᑦ ᐊᐅᓚᑦᓯᔨᑦᓴᓯᐅᕐᓗᑎᒃ ᐊᒻᒪ ᑲᑎᒪᕕᑦᓴᒥᑦ. 

 

ᒪᐃᔭ ᕆᐊᑦᕘᑉᓐ ᐅᖃᓚᐅᖅᑐᖅ ᑎᓕᔭᐅᓯᒪᓕᕐᒪᑕ ᐃᖅᑲᓇᐃᔭᖅᑏᑦ.  ᑕᒪᓐᓇᐅᓂᖓᓂ, 

ᑲᑎᒪᔨᕋᓛᓄᑦ ᐃᓚᒋᔭᐅᔪᑦ ᑲᔪᓯᑐᐃᓐᓇᑲᐃᓐᓇᓂᐊᖅᑐᑦ, ᖃᐅᔨᓴᕐᓂᐅᒐᔭᖅᑐᒧᑦ 

ᑲᑎᒪᔨᕋᓛᓂᑦ, ᐅᓪᓗᓕᒫᖅ ᐸᕐᓇᒍᑎᓕᕆᒐᔭᕐᓗᑎᒃ ᐊᒻᒪ ᐅᓪᓘᑉ ᐊᕝᕙᖓᓂᑦ 

ᐅᖃᐅᓯᖃᕋᔭᕐᓗᑎᒃ ᑲᑎᒪᔨᕋᓛᓕᕆᓗᑎᒃ ᐊᒻᒪ ᐊᐅᓚᑦᓯᔨᑦᓴᓯᐅᕐᓗᑎᒃ. 

 

ᐱᖁᔨᕗᖔᓕᐅᕈᑎ #19-06 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

ᐊᐃᑉᐲᔪᖅ:  ᑲᑎᒪᔨ ᐊᑯᒪᓕᒃ           

  

ᓯᑎᒃᑯᑦ ᑲᑎᒪᔨᕋᓛᖁᑎᖏᑦ ᐊᒻᒪ ᑲᑎᒪᔨᕋᓛᖑᑲᐃᓐᓇᐸᑦᑐᑦ ᑲᔪᓯᖁᓪᓗᒋᑦ 2018-ᒥ 

ᐃᓚᒋᔭᐅᓚᐅᖅᑐᑦ ᐃᓚᒋᔭᐅᖏᓐᓇᕐᓗᑎᒃ ᑲᑎᒪᔨᕋᓛᑦ ᐃᓗᓕᖏᑦ ᖃᐅᔨᓴᖅᑕᐅᓂᖏᓐᓂᑦ 

ᒪᓕᓪᓗᒋᑦ ᑎᑎᕋᕐᓯᒪᔪᑦ ᐸᕐᓇᒍᑎᓄᑦ ᐸᕐᓇᐅᑎᒥ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᐱ) ᑎᒃᑯᐊᕆᓂᖅ ᐃᑦᓯᕙᐅᑕᑦᓴᒥᑦ ᐊᒻᒪ ᑐᓪᓕᑦᓴᖓᓂᑦ - ᑮᓇᐅᔭᓕᕆᓂᕐᒥᑦ 

ᑲᑎᒪᔨᕋᓛᓄᑦ 

 

ᑲᑎᒪᔨ ᒪᑦᓵᔨ ᐊᐱᕆᓚᐅᖅᑐᖅ ᑲᑎᒪᔨᕋᓛᓕᕆᔾᔪᑎᐅᔪᖅ ᖃᐅᔨᓴᖅᑕᐅᓛᕐᓴᖔᖅ 

ᐃᓘᓐᓇᖏᒍᑦ. 

 

ᒪᐃᔭ ᕆᐊᑦᕘᕐᓐ ᐅᖃᐅᔾᔪᐃᓚᐅᖅᑐᖅ ᒫᓐᓇᐅᔪᖅ ᐃᖅᑲᓇᐃᔭᖅᑎᓂᑦ ᓇᓗᓇᐃᕐᓯᕙᒻᒪᑕ 

ᐃᑲᔪᖅᑎᐅᓂᐊᖅᑐᓂᑦ ᑲᑎᒪᔨᕋᓛᓂᑦ ᐊᒻᒪ ᑲᑎᒪᔨᕋᓛᓄᑦ ᐃᓚᒋᔭᐅᔪᖃᕐᒪᑦ ᑲᑎᒪᔨᒥᑦ 

ᐃᓘᓐᓇᖏᓐᓂ.  ᐱᓕᕆᔾᔪᑎᐅᕙᑦᑐᖅ ᐊᕐᕌᒍᐃᑦ ᓄᑖᖕᖑᕋᐃᒻᒪᑕ ᑎᒃᑯᐊᕆᕙᒻᒪᑕ ᓄᑖᓂᑦ 

ᐃᑦᓯᕙᐅᑕᑦᓴᓂᑦ ᐊᒻᒪ ᑐᓪᓕᑦᓴᖏᓐᓂᑦ ᑲᑎᒪᔨᕋᓛᓄᑦ. 

ᑲᑎᒪᔨ ᒪᑦᓵᔨ ᐅᖃᓇᐅᖅᑐᖅ ᐱᖁᔨᕗᖔᓕᐅᕈᑎᐅᔪᖅ ᑲᔪᓯᑎᑕᐅᕋᑖᖅᑐᖅ 

ᑖᒃᑯᓂᖓᑦᓴᐃᓐᓇᖅ ᓂᕈᐊᕈᑎᐅᕋᑖᕐᒪᑦ ᑕᕝᕙᓂᑦᓴᐃᓐᓈᖁᔭᐅᓗᑎᒃ ᑲᑎᒪᔨᕋᓛᑦ ᐃᓗᓕᖏᑦ 

ᖃᐅᔨᓴᖅᑕᐅᓂᖏᓐᓂᑦ. 

 

ᒪᐃᔭ ᕆᐊᑦᕘᕐᓐ ᐅᖃᓚᐅᖅᑐᖅ ᐱᖁᔨᕗᖔᓕᐅᕈᑎᐅᕋᑖᖅᑐᖅ ᐱᔾᔪᑎᖃᕋᑖᕐᒪᑦ 

ᑲᑎᒪᔨᕋᓛᖑᑲᐃᓐᓇᐸᑦᑐᓄᑦ. 

 

ᐱᖁᔨᕗᖔᓕᐅᕈᑎ #19-07 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ          

  

ᑲᑎᒪᔨ ᓴᐳᕐᑦ ᑎᒃᑯᐊᖅᑕᐅᕗᖅ ᐃᑦᓯᕙᐅᑕᐅᓂᕐᒧᑦ 2019 ᑮᓇᐅᔭᓕᕆᓂᕐᒥᑦ ᑲᑎᒪᔨᕋᓛᓄᑦ 

ᐊᒻᒪ ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᑐᓪᓕᕆᓂᐊᕐᓗᓂᐅᒃ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᑎ) ᑎᒃᑯᐊᕆᓂᖅ ᐃᑦᓯᕙᐅᑕᑦᓴᒥᑦ ᐊᒻᒪ ᑐᓪᓕᑦᓴᖓᓂᑦ - ᖃᐅᔨᒪᔨᑕᐃᑦ 

ᓴᓇᒋᐊᓕᓐᓂᑦ ᐊᒻᒪ ᓴᓇᔪᓕᕆᓂᕐᒥᑦ ᑲᑎᒪᔨᕋᓛᓄᑦ 

 

ᐱᖁᔨᕗᖔᓕᐅᕈᑎ #19-08 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ           

  

ᑲᑎᒪᔨ ᐊᑯᒪᓕᒃ ᑎᒃᑯᐊᖅᑕᐅᖁᓪᓗᒍ ᐃᑦᓯᕙᐅᑕᐅᓂᕐᒧᑦ 2019 ᖃᐅᔨᒪᔨᑕᐃᑦ 

ᓴᓇᒋᐊᓕᓐᓂᑦ ᐊᒻᒪ ᓴᓇᔪᓕᕆᓂᕐᒥᑦ ᑲᑎᒪᔨᕋᓛᓄᑦ ᐊᒻᒪ ᑲᑎᒪᔨ ᐸᐸᑦᓯ ᑎᒃᑯᐊᖅᑕᐅᓗᓂ 

ᑐᓪᓕᐊᕆᓂᐊᕐᓗᓂᐅᒃ ᐃᑦᓯᕙᐅᑕᐅᑉ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᑭ) ᑎᒃᑯᐊᕆᓂᖅ ᐃᑦᓯᕙᐅᑕᑦᓴᒥᑦ ᐊᒻᒪ ᑐᓪᓕᑦᓴᖓᓂᑦ - ᐸᕐᓇᐅᑎᓕᕆᓂᕐᒥᑦ 

ᐊᒻᒪ ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᑲᑎᒪᔨᕋᓛᓄᑦ 

 

ᐱᖁᔨᕗᖔᓕᐅᕈᑎ #19-09 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᐸᐸᑦᓯ             

ᑲᑎᒪᔨ ᐊᑯᒪᓕᒃ ᑎᒃᑯᐊᖅᑕᐅᖁᓪᓗᒍ ᐃᑦᓯᕙᐅᑕᐅᓂᕐᒧᑦ 2019 ᐸᕐᓇᐅᑎᓕᕆᓂᕐᒥᑦ ᐊᒻᒪ 

ᐱᕙᓪᓕᐊᑎᑦᓯᓂᕐᒥᑦ ᓴᓇᓂᒃᑯᑦ ᑲᑎᒪᔨᕋᓛᓄᑦ ᐊᒻᒪ ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

ᑎᒃᑯᐊᖅᑕᐅᓗᓂ ᑐᓪᓕᐊᕆᓂᐊᕐᓗᓂᐅᒃ ᐃᑦᓯᕙᐅᑕᐅᑉ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

  

 

ᒋ) ᐅᖃᒪᔭᐅᑎᑦᓴᖅ - 2019-ᒥ ᐃᐊᕝᓰᐃᐊᒻᑯᑦ ᑲᑎᒪᕕᔾᔪᐊᕐᓛᕐᓂᖓᑦ ᑭᐅᐸᒃ 

ᓄᓇᓕᐸᐅᔭᓂ 

 

ᒪᐃᔭ ᕆᐊᑦᕘᕐᓐ ᐅᖃᓚᐅᖅᑐᖅ 2019-ᒥ ᐃᐊᕝᓰᐃᐊᒻᑯᑦ ᑲᑎᒪᕕᔾᔪᐊᕐᓛᖅᑐᑦ ᑭᐅᐸᒃ 

ᓄᓇᓕᐸᐅᔭᓂ ᓄᖕᖑᐊᓂ ᒪᐃ.  ᐊᕐᕌᒍᓂ ᐊᑐᖅᑕᐅᓯᒪᔪᑦ, ᒪᐃᔭ, ᑎᒥᐅᔪᒥᑦ 

ᐊᐅᓚᑦᓯᔨᒻᒪᕆᒃ ᐊᒻᒪ ᐊᑕᐅᓯᖅ ᒪᕐᕉᓘᓐᓃᑦ ᑲᑎᒪᔨᓄᑦ ᐃᓚᒋᔭᐅᔫᒃ ᑲᑎᒪᕕᔾᔪᐊᖅᑐᓄᑦ 

ᐅᐸᖃᑕᐅᕙᑦᑐᑦ.  ᐊᕐᕌᓂᓕ, ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐊᒻᒪ ᑲᑎᒪᔨ ᓴᐳᕐᑦ 

ᐅᐸᓚᐅᕐᓯᒪᔪᑦ ᐃᐊᕝᓰᐃᐊᒻᑯᑦ ᑲᑎᒪᕕᔾᔪᐊᑎᑦᓯᑎᓪᓗᒋᑦ. 

 

ᑲᑎᒪᔨ ᓴᐳᕐᑦ ᐅᖃᓚᐅᖅᑐᖅ ᐊᖏᕈᑎᐅᓯᒪᒻᒪᑦ ᑲᑎᒪᔩᑦ ᐊᕐᕌᒍᑕᒫᖅ ᓇᓪᓕᑭᑕᕐᓗᑎᒃ 

ᑲᑎᒪᕕᔾᔪᐊᕆᐊᖃᑦᑕᓂᐊᕐᓂᕐᒪᑕ.  ᐊᐱᕆᓕᓚᐅᖅᑐᖅ ᑭᓇ ᐊᑐᐃᓐᓇᐅᒐᔭᕐᒪᖔᖅ ᐊᒻᒪ 

ᐅᐸᒍᒪᒐᔭᖕᖑᐊᕐᒪᖔᖅ. 

 

ᑲᑎᒪᔨ ᒪᑦᓵᔨ ᐊᐱᕆᓚᐅᖅᑐᖅ ᖃᓄᖅ ᑐᖕᖓᕕᖃᕋᔭᖕᖑᐊᕐᒪᖔᑕ ᐃᓱᒪᒋᔭᐅᔪᒥᑦ 

ᑲᑎᒪᕕᔾᔪᐊᓂᒃᑯᑦ ᐊᒻᒪ ᐃᓱᒪᓚᐅᖅᑐᖅ ᐊᑲᐅᓂᕐᓴᐅᒐᔭᕐᓂᖓᓄᑦ ᐅᐸᑦᑐᖃᕐᓂᖅᐸᑦ 

ᑲᑎᒪᔨᒥᑦ ᐱᓕᕆᐊᖃᖅᐸᑦᑐᓂᑦ ᖃᓄᖅ ᑐᖕᖓᕕᒋᔭᐅᔪᓂᑦ ᒪᓕᓪᓗᑎᒃ. 

 

ᒪᐃᔭ ᕆᐊᑦᕘᕐᓐ ᐅᖃᓚᐅᖅᑐᖅ ᐊᕐᕌᒍᑦᑎᓐᓂ ᑐᖕᖓᕕᐅᓂᐊᕐᒪᑦ ᑲᓇᑕᒥ ᓂᕈᐊᕕᔾᔪᐊᕐᓂᖅ 

ᐊᒻᒪ ᐃᐊᕝᓰᐃᐊᒻᑯᓐᓄᑦ ᑲᑎᒪᔨᐅᖃᑕᐅᒐᒥ, ᓇᓗᓇᐃᔭᐃᓯᒪᓗᐊᕐᓂᐊᕐᒥᒻᒪᑕ ᐃᐊᕝᓰᐃᐊᒻᑯᑦ 

ᐃᓱᒪᓕᖅᑎᑦᓯᒐᓱᒋᐊᖃᕐᓂᐊᕐᓂᖏᓐᓂᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᒪᓕᒐᓕᐅᖅᑎᐅᕙᑦᑐᓂᑦ 

ᖃᓄᐃᓕᖓᓂᖃᕐᓂᖏᓐᓄᑦ ᐊᑐᐊᒐᖏᑎᒍᑦ ᒪᓕᑦᑐᒋᑦ ᖃᓄᖅ ᐊᑦᑐᐊᓂᖃᕐᓂᖏᑦ 

ᐱᖓᓱᐃᓄᑦ ᑐᖕᖓᕕᐅᓂᐊᖅᑐᓄᑦ: ᐱᓕᕆᖃᑎᑦᓴᓂᑦ ᖃᐅᔨᒪᓇᓱᓐᓂᖅ, ᑭᒃᑯᑐᐃᓐᓇᕐᓄᑦ 

ᒪᑭᒪᔾᔪᑎᑦᓴᓂᑦ ᐱᓕᕆᔾᔪᑎᒍᑦ ᐊᒻᒪ ᐃᓄᓕᕆᓂᒃᑯᑦ ᒪᑭᒪᔾᔪᑎᐅᔪᑦ ᐱᓕᕆᔾᔪᑎᒍᑦ. 

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᐅᐸᓛᕈᒪᓂᕋᖅᑐᓂ ᐊᒻᒪ ᐊᑐᐃᓐᓇᐅᓛᕋᒥ 

ᑲᑎᒪᕕᔾᔪᐊᓂᕐᒧᑦ. 

 

ᑲᑎᒪᔨ ᕋᓵᓐ ᐊᑐᓕᖁᔨᔾᔪᑎᓕᐅᓚᐅᖅᑐᖅ ᑲᑎᒪᔨ ᒪᑦᓵᔨ ᐃᓱᒪᑦᓴᕐᓯᐅᖁᓪᓗᒍ 

ᐅᐸᒐᔭᕆᐊᑦᓴᖅ.  ᑲᑎᒪᔨ ᒪᑦᓵᔨ ᐅᖃᐅᔾᔪᐃᓚᐅᖅᑐᖅ ᐅᐸᒍᒪᑐᐃᓐᓇᕋᒥ ᐊᒻᒪ 

ᐊᑐᐃᓐᓇᐅᒐᔭᕋᒥ. 

 

ᒪᐃᔭ ᕆᐊᑦᕘᕐᓐ ᐅᖃᓚᐅᖅᑐᖅ ᓇᒻᒥᓂᖃᖅᑏᑦ ᐱᓕᕆᕝᕕᕈᓘᔭᐃᑦ ᑕᑯᑦᓴᐅᑎᑦᓯᓛᕐᒥᒻᒪᑕ 

ᐊᑕᐅᓯᒃᑰᖃᑕᐅᓗᑎᒃ ᐃᐊᕝᓰᐃᐊᒻᑯᓐᓄᑦ ᐊᒻᒪ ᐊᖏᔪᖅᑳᖓᑦ ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ 

ᐊᒻᒪ ᓴᓇᔪᓕᕆᓂᕐᒥᑦ ᐅᐸᖃᑕᐅᒋᐊᖃᕋᔭᕐᒪᑦ ᐊᑐᐃᓐᓇᐅᓐᓂᕈᓂ. 

ᒪᐃᔭ ᕆᐊᑦᕘᕐᓐ ᓇᓗᓇᐃᕐᓯᒋᐊᓚᐅᖅᑐᖅ ᑲᑎᒪᔨ ᐊᑯᒪᓕᒃ, ᑲᑎᒪᔨ ᒪᑦᓵᔨ ᐊᒻᒪ ᒪᐃᔭ 

ᐃᐊᕝᓰᐃᐊᒻᑯᓐᓄᑦ ᑲᑎᒪᕕᔾᔪᐊᕆᐊᓛᕐᒪᑕ.  ᐅᖃᓚᐅᖅᑐᖅ ᑐᔪᕐᒥᕕᑦᓴᖏᑦ ᐊᑐᐃᓐᓇᒌᕐᒪᑕ. 

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᓇᓪᓕᐅᒃᑯᒫᑦᓴᖃᕇᕐᒪᖔᑕ ᐅᐸᒍᓐᓇᓂᖕᖏᑉᐸᑦ 

ᓇᓪᓕᐊ. 

 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐊᒻᒪ ᑲᑎᒪᔨ ᓴᐳᕐᑦ ᐅᖃᕐᓯᒪᔫᒃ ᓇᓪᓕᐅᒃᑯᒫᑦᓴᐅᔪᓐᓇᕋᒥᒃ. 

 

10.      ᑲᑎᒪᔨᕋᓛᓂᑦ ᐅᓂᒃᑳᑦ 

 

 ᐱᑕᖃᖕᖏᑦᑐᖅ 

 

11. ᑎᑎᖅᑲᐃᑦ 

 

ᐃ) ᓄᓇᕗᑦ ᖃᐅᔨᓴᕐᓂᓕᕆᕝᕕᒻᒥᑦ ᑐᑦᓯᕋᐅᑎ 

 

ᓄᓇᕗᑦ ᖃᐅᔨᓴᕐᓂᓕᕆᕝᕕᒻᒥᑦ ᑐᑦᓯᕋᐅᑎᒥᑦ ᑐᓂᓯᓚᐅᖅᑐᑦ “ᖃᐅᔨᓴᕐᓂᖅ ᓄᓇᓕᓐᓂ 

ᓴᓂᓕᕆᐅᑎᓂᑦ ᐊᑐᖅᑕᐅᓗᑎᒃ ᓱᓇᐅᓂᖏᓐᓅᖓᔪᓂᑦ ᖃᐅᔨᓴᐅᑎ.”  ᖃᐅᔨᓴᕈᒪᔪᑦ 

ᐱᔾᔪᑎᖃᖅᑐᑎᒃ ᓇᓗᓇᐃᔭᐃᒍᒪᓪᓗᑎᒃ ᓇᐅᒃᑯᑦ ᓴᓂᓕᕆᓂᒃᑯᑦ ᐃᖃᓗᓐᓂ 

ᐊᓯᐅᔨᕙᒻᒪᖔᑕ ᐊᐅᑦᑕᔫᓂᑦ ᐊᑦᓯᕕᒻᒨᖅᑕᐅᕙᑦᑐᓂᑦ ᐅᕝᕙᓘᓐᓃᑦ ᓄᓇᐅᑉ ᐊᕙᑎᐊᓄᑦ 

ᐃᒋᑕᐅᑐᐃᓐᓇᐸᑦᑐᓂᑦ.  ᖃᐅᔨᓴᕋᔭᖅᑐᖅ ᓰᑏᐱᕆ 1-ᒥᑦ, 2019 ᐃᐳᕈᒧᑦ 30, 2020. 

 

ᐱᖁᔨᕗᖔᓕᐅᕈᑎ #19-10 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

           

ᓄᓇᕗᑦ ᖃᐅᔨᓴᕐᓂᓕᕆᔨᒃᑯᓐᓂᑦ ᑐᑦᓯᕋᐅᑎ “ᖃᐅᔨᓴᕐᓂᖅ ᓄᓇᓕᓐᓂ ᓴᓂᓕᕆᐅᑎᓂᑦ 

ᐊᑐᖅᑕᐅᓗᑎᒃ ᓱᓇᐅᓂᖏᓐᓅᖓᔪᓂᑦ ᖃᐅᔨᓴᐅᑎ” ᐊᖏᖅᑕᐅᖁᓪᓗᒍ ᐊᒻᒪ ᑲᑎᒪᔩᑦ 

ᐱᑎᑕᐅᒐᔭᕐᓗᑎᒃ ᖃᐅᔨᓴᐅᑎᒥᓂᕐᓂᒃ. 

ᓈᒻᒪᓴᖅᑐᑦ - ᓴᐳᕐᑦ, ᓯᑏᕙᓐᓴᓐ, ᕋᓵᓐ, ᒪᑦᓵᔨ, ᐸᐸᑦᓯ 

ᐊᑭᕋᖅᑐᖅᑐᖅ - ᐊᑯᒪᓕᒃ  

ᑲᔪᓯᔪᖅ 

 

ᑲᑎᒪᔨ ᓴᐳᕐᑦ ᑐᑦᓯᕋᓚᐅᖅᑐᖅ ᐊᔾᔨᖏᓐᓂᑦ ᐅᓂᒃᑳᓕᐊᖑᒐᔭᖅᑐᑦ ᑐᑦᓯᕌᖑᖁᓪᓗᒋᑦ 

ᖃᐅᔨᓴᕇᖅᐸᑕ. 

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᓴᓂᓕᕆᐅᑎᐅᕙᑦᑐᑦ ᐊᓯᔾᔨᖅᑕᐅᕙᓪᓕᐊᓕᕐᒪᑕ ᐊᒻᒪ 

ᐃᓱᒪᓂᕋᓚᐅᖅᑐᖅ ᖃᐅᔨᓴᕐᓂᐅᔪᖅ ᓱᕙᓕᑭᐊᖑᒐᔭᖕᖏᒃᑲᓗᐊᕐᒪᖔᖅ ᐊᓯᔾᔨᓂᖅᐸᑦ. 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐅᖃᓚᐅᖅᑐᖅ ᖃᐅᔨᓴᕐᓂᐅᓴᓗᐊᕐᒪᑕ ᐊᐅᑦᑕᔫᓕᕆᓗᑎᒃ 

ᐊᒻᒪ ᐲᔭᖅᑕᐅᒐᔭᕐᓂᖏᓐᓄᑦ ᓴᓂᕐᓂᑦ ᐊᐅᑦᑕᔫᖑᓂᖏᑦ.  ᐅᖃᓚᐅᖅᑐᖅ ᐸᕐᓇᐅᑎᒍᑦ, 

ᐊᐅᑦᑐᔫ ᐊᑦᓯᕕᒻᒧᑦ ᐃᒋᑕᐅᑐᐃᓐᓇᐸᒻᒪᑕ.  ᓂᕆᐅᓐᓂᖃᕈᒪᓚᐅᕐᓯᒪᒻᒪᑕ ᖃᖓᑐᐃᓐᓇᒃᑯᑦ 

ᓯᕗᓂᕐᒥ ᐊᐅᑦᑕᔫᓂᑦ ᐊᑦᓯᕕᒻᒨᕆᖃᑦᑕᓛᕈᒪᒐᑎᒃ ᐊᓯᖏᓂᓪᓗ ᓴᓂᕐᓂᒃ ᐊᑦᓯᕕᒻᒧᑦ 

ᐃᒋᒋᐊᑐᖕᖏᑦᑐᓂᑦ.  ᐅᖃᓚᐅᖅᑐᖅ ᐃᓪᓗᓕᐊᖑᓛᖅᑐᖅ ᐱᓕᕆᕝᕕᐅᔪᓐᓇᓛᕐᓂᖓᓄᑦ 

ᐊᓯᔾᔩᔪᓐᓇᕐᕕᐅᓗᓂ ᐅᐸᓗᖓᐃᔭᐅᑎᓂᑦ ᐲᔭᐃᖃᑦᑕᓕᕐᓗᑎᒃ ᓴᓂᕐᓂᒃ ᐊᑦᓯᕕᒻᒧᑦ 

ᐃᒋᑕᐅᑐᐃᓐᓇᐸᖕᖏᓪᓗᑎᒃ ᐊᑐᒃᑲᓐᓂᕈᓐᓇᕐᓂᖏᑦ.  ᐃᓱᒪᓂᕋᓚᐅᖅᑐᖅ ᖃᐅᔨᓴᖅᐸᑕ 

ᑐᓴᕈᒥᓇᖅᑐᓂᑦ ᑐᓴᕐᕕᐅᑐᐃᓐᓇᕆᐊᖃᕐᓂᖏᓐᓂᑦ ᐊᐅᑦᑕᔫᓂᑦ ᐲᔭᐃᖃᑦᑕᓂᕐᒥᑦ.  

ᐸᕐᓇᐅᑎᓕᐅᕈᑎᐅᓕᓚᐅᖅᑐᑦ ᐊᓯᔾᔨᖅᑕᐅᒍᓐᓇᖁᓪᓗᒍ ᓯᕗᓂᑦᑎᓐᓂ ᐊᒻᒪ ᓴᓂᕐᓂᒃ  

ᒥᑭᓪᓕᑎᕆᓂᖅ ᐱᐅᓯᒋᐊᕋᔭᕐᓗᑎᒃ. 

 

ᒪᐃᔭ ᕆᐊᑦᕘᕐᓐ ᐃᓱᒪᓚᐅᖅᑐᖅ ᐱᕕᑦᓴᑦᓯᐊᕙᐅᓂᖓᓄᑦ ᐊᑐᐃᓐᓇᕈᐃᒍᑎᒃ 

ᑐᑭᓯᒋᐊᕈᑎᐅᔪᓂᑦ ᓴᓂᓕᕆᓂᕐᒧᑦ ᐸᕐᓇᐅᑎᒥᑦ ᖃᐅᔨᓴᖅᑎᓄᑦ ᐊᒻᒪ 

ᖃᐅᔨᓴᖅᑕᐅᒐᔭᕐᓗᑎᒃ ᓇᓖᕌᕈᑎᑦᓴᐅᔪᓐᓇᖅᑐᑦ ᓴᖅᑭᕋᔭᖅᑐᓂᑦ ᖃᐅᔨᓴᕐᓂᕐᒥᑦ. 

 

ᐱ) ᓄᓇᕗᑦ ᖃᐅᔨᓴᕐᓂᓕᕆᕝᕕᒻᒥᑦ - ᐊᕐᕌᒍᑕᒫᕐᓯᐅᑎ ᐱᓪᓗᐊᑕᖏᓐᓂᑦ 

ᐅᓂᒃᑳᑦᓴᐃᑦ 

  

ᓄᓇᕗᑦ ᖃᐅᔨᓴᕐᓂᓕᕆᕝᕕᒻᒥᑦ ᐱᑎᑕᐅᓚᐅᖅᑐᑦ ᐊᕐᕌᒍᑕᒫᕐᓯᐅᑎᒥᑦ ᐱᓪᓗᐊᑕᖏᓐᓂᑦ 

ᐅᓂᒃᑳᓕᐊᒥᓂᕐᓂᒃ :ᑲᓇᑕᒥ ᐊᖏᕐᕋᕇᓐᓂᑦ ᐃᓄᐊᕐᓯᑦᑕᐃᓕᒪᑎᑦᓯᓂᕐᒥᑦ 

ᐱᒋᐊᖅᑎᑕᐅᓯᒪᔪᖅ ᐃᓚᒋᔭᐅᓗᑎᒃ ᐅᓗᕆᐊᓇᖅᑐᒦᑉᐸᑦᑐᑦ ᑭᒃᑯᑐᐃᓐᓇᐃᑦ.” ᑲᑎᒪᔨᓄᑦ 

ᑐᑭᓯᒋᐊᕈᑎᑦᓴᐅᓗᑎᒃ. 

 

ᑎ) ᒥᓂᔅᑕ ᒪᑭᒪᔾᔪᑎᓕᕆᓂᕐᒥᑦ ᐱᓕᕆᔾᔪᑎᒃᑯᑦ ᐊᒻᒪ ᓄᓇᓕᓐᓂᑦ - ᓯᓚᑦᑐᐃᑦ 

ᓄᓇᓕᐸᐅᔭᐅᑦ ᐱᓕᕆᐊᑦᓴᓕᐅᕈᑎᖓᑦ 

 

ᑎᑎᖅᑲᐅᓯᐊᓚᐅᖅᑐᑦ ᒥᓂᔅᑕᖓᓐᓂᑦ ᒪᑭᒪᔾᔪᑎᓕᕆᓂᕐᒥᑦ ᐱᓕᕆᔾᔪᑎᒃᑯᑦ ᐊᒻᒪ 

ᓄᓇᓕᓐᓂᑦ ᐅᐱᒋᓂᕋᖅᑕᐅᓗᑎᒃ ᖁᕕᐊᒋᔭᐅᓗᑎᒃ ᐃᖃᓗᐃᑦ ᑭᖑᓪᓕᖅᐹᖑᖃᑕᐅᒻᒪᑕ 

ᐊᕐᕌᒍᑕᒫᕐᓯᐅᑎᒥ ᐱᒃᑲᐅᓛᖑᖃᑕᐅᓇᓱᐊᕐᓂᕐᒥᑦ ᓯᓚᑦᑐᐃᑦ ᓄᓇᓕᐸᐅᔭᐃᑦ 

ᐱᓕᕆᐊᑦᓴᖓᓂ.  ᓄᓇᓕᐅᔪᑦ ᑲᓇᑕᒥ ᓇᒥᑐᐃᓐᓇᖅ ᓇᓗᓇᐃᔭᐃᖁᔭᐅᓚᐅᕐᒪᑕ 

ᖃᓄᖅᑑᕈᑎᑦᓴᓕᕆᔾᔪᑎᓂᑦ ᐊᑐᖅᑕᐅᔪᓐᓇᕋᔭᖅᑐᓂᑦ ᓄᑖᓂᑦ ᓱᓇᑐᐃᓐᓇᕐᓂᑦ, 

ᐱᓕᕆᔾᔪᑎᒥᓂᕐᓂᒃ ᓄᐊᑕᐅᓯᒪᔪᓂᑦ, ᐊᒻᒪ ᑐᓴᐅᒪᖃᑎᒍᑎᑦᓴᓂᑦ ᐱᓕᕆᔾᔪᑎᐅᔪᓂᑦ 

ᐱᐅᓯᑎᒋᐊᕈᑎᐅᔪᓐᓇᖅᑐᓂᑦ ᓄᓇᓕᕐᓂᒥᐅᖃᑎᖏᓐᓄᑦ ᐃᓅᓯᖏᑎᒍᑦ. 

 

ᑭ) ᐊᑐᖅᑕᐅᔪᒪᔪᖅ ᓱᓇᒧᑦ ᓴᐃᒻᒪᑎᒧᑦ ᓇᐸᕈᑎ 

 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᐅᖃᓚᐅᖅᑐᖅ ᓴᐃᒻᒪᑎᒥᑦ ᖁᒻᒧᐊᑦᓯᒐᔭᕆᐊᑦᓴᖅ 

ᐅᖃᐅᓯᖃᖅᑲᐅᒻᒪᑕ ᑲᑎᒪᔾᔪᑎ 3-ᒦᑎᓪᓗᒋᑦ, ᑭᓯᐊᓂ ᐅᖃᐅᓯᐅᓲᖑᒐᓗᐊᕐᒪᑕ 

ᑎᑎᖅᑲᓯᐊᓂᑦ ᐅᖃᐅᓯᖃᖅᑎᓪᓗᒋᑦ.  ᐅᖃᓚᐅᖅᑐᖅ ᐅᖃᐅᓯᐅᓯᒪᒻᒥᒪᑦ ᓯᕗᓂᐊᒍᑦ 

ᐱᔾᔪᑎᖃᖅᑐᑎᒃ ᐊᑐᐊᒐᓕᐅᕐᓂᕐᒥᑦ ᓴᐃᒻᒪᑎᓂᑦ ᖁᒻᒧᐊᑎᑦᓯᖃᑦᑕᓂᕐᒨᖓᔪᒥᑦ ᐊᒻᒪ 

ᐱᔾᔪᑎᖃᖅᑐᑎᒃ ᓇᐸᕈᑎᒥᑦ ᓴᐃᒻᒪᑎᓂᑦ ᖁᒻᒧᐊᑎᑦᓯᕕᑦᓴᓂᑦ ᐊᒻᒪ ᑐᓴᒃᑲᓐᓂᕈᒪᓚᐅᖅᑐᖅ 

ᑕᒪᓐᓇ ᐱᓪᓗᒍ. 

 

ᐊᐃᒥ ᐃᐅᓪᒎᕐᔅᒪ, ᑎᒥᐅᔪᒥᑦ ᐊᐅᓚᑦᓯᔨᐅᑲᐃᓐᓇᖅᑐᖅ, ᐅᖃᐅᔾᔪᐃᓚᐅᖅᑐᖅ ᓯᑎᒃᑯᑦ 

ᐊᓪᓚᑦᑎᖓᑦ ᐊᑐᐊᒐᓕᐅᖅᐸᓪᓕᐊᒻᒪᑦ ᓴᐃᒻᒪᑎᓕᕆᔪᒥᑦ.  ᐅᖃᓚᐅᖅᑐᖅ ᐱᓕᕆᐊᑦᓴᒥᑦ 

ᐸᕐᓇᐃᓯᒪᖕᖏᒻᒪᑕ ᓇᐸᕈᑎᓕᕆᔪᒥᑦ ᓴᐃᒻᒪᑎᓄᑦ, ᑭᓯᐊᓂ ᐃᖅᑲᓇᐃᔭᖅᑎᓄᑦ 

ᐅᖃᐅᓯᐅᕋᑖᓚᐅᕐᒪᑦ, 2019-ᒥ ᐱᓕᕆᐊᑦᓴᖃᕐᓂᐅᓴᒻᒪᑕ ᑭᖑᕝᕕᖅᑕᐅᖁᓪᓗᒋᑦ ᓯᑎᒃᑯᑦ 

ᓇᐸᕈᑎᖏᑦ ᓴᐃᒻᒪᑎᓂᑦ ᖁᒻᒧᐊᑎᑦᓯᔾᔪᑎᐅᕙᑦᑐᑦ. ᐃᖅᑲᓇᐃᔭᖅᑎᓄᑦ ᖃᐅᔨᓴᖅᑕᐅᓛᖅᑐᖅ 

ᓇᓗᓇᐃᕐᓯᓇᓱᐊᕐᓗᑎᒃ ᐊᓯᐊᓂᑦ ᓇᐸᕈᑎᒥᑦ ᓇᑉᐸᐃᒋᐊᖃᕋᔭᕐᒪᖔᑕ. 

 

 

12. ᒪᑐᓯᒪᓗᑎᒃ ᑲᑎᒪᓂᖅ 

 

(1) ᒪᓕᑦᑐᒋᑦ ᑎᑎᕋᕐᓯᒪᔪᑦ 22 (2) (ᐃ) ᓄᓇᓕᐸᐅᔭᐃᑦ ᐱᖁᔭᕐᔪᐊᖓᓐᓂ ᐊᒻᒪ 

ᒪᓕᒐᕋᓛᑉ 526 ᓈᓴᐅᑎᓕᓐᓂ 67 

 

 ᒪᓕᒐᓕᕆᓂᖅ 

 

ᐱᖁᔨᕗᖔᓕᐅᕈᑎ #19-11 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ 

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ 

     

ᑲᑎᒪᔩᑦ ᒪᑐᓯᒪᓗᑎᒃ ᑲᑎᒪᒋᐊᖅᑐᑦ 7:05 ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

ᐱᖁᔨᕗᖔᓕᐅᕈᑎ #19-12 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕋᓵᓐ 

ᐊᐃᑉᐲᔪᖅ:  ᑲᑎᒪᔨ   ᓴᐳᕐᑦ 

 

ᑲᑎᒪᔩᑦ ᐅᑎᖅᑐᑦ ᑲᑎᒪᓂᕐᒧᑦ 7:26 ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

  

13. ᓄᖅᑲᕐᓂᖅ 

 

ᐱᖁᔨᕗᖔᓕᐅᕈᑎ #19-13 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕋᓵᓐ    

ᐊᐃᑉᐲᔪᖅ:  ᑲᑎᒪᔨ ᓴᐳᕐᑦ 

 

ᑲᑎᒪᔩᑦ ᓄᖅᑲᖅᑐᑦ 7:27 ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

 

 

 

            

     ᒫᑕᓕᓐ ᕆᐊᑦᕘᕐᓐ 

     ᒪᐃᔭ 

 

 

 

 

        

   ᐊᐃᒥ ᐃᐅᓪᒎᕐᔅᒪ 

   ᑎᒥᐅᔪᒥ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 

 

 

 

 

 

ᓈᒻᒪᒋᔭᐅᔪᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓄᑦ ᐅᓪᓗᒥ 12 ᑕᖅᑭᒥ ᕕᕝᕗᐊᕆ, 2019. 


